
Давоми 2-бетда

Ўзбекистон  Республикаси Президенти 
Матбуот хизмати суратлари.

МИНТА¯АВИЙ ²АМКОРЛИКНИ ЯНАДА КЕНГАЙТИРИШГА 
¯АРАТИЛГАН МУ²ИМ ТАШАББУСЛАР

ªЗБЕКИСТОН РЕСПУБЛИКАСИ ПРЕЗИДЕНТИ ШАВКАТ МИРЗИЁЕВНИНГ 
“МАРКАЗИЙ ОСИЁ – ХИТОЙ” САММИТИДАГИ НУТ¯И

Ўзбекистон Республикаси Президенти Шавкат Мирзиёев Хитой Халқ Республикаси Раиси Си Цзиньпиннинг 
таклифига биноан 18-19 май кунлари давлат ташрифи билан ушбу мамлакатда бўлди.

Давлатимиз раҳбари 19 май куни 
 Сиань шаҳрида “Марказий Осиё — 
 Хитой” биринчи саммитида иштирок 
этди.

Хитой Халқ Республикаси  раҳбари 
Си Цзиньпин раислигида ўтган тад-
бирда Қозоғистон Республикаси 
Президенти Қосим-Жомарт Тоқаев,  

Қирғиз Республикаси Президенти  
Садир Жапаров, Тожикистон Респуб-
ликаси Президенти Эмомали Раҳмон 
ва Туркманистон Президенти Сердар 
 Бердимуҳамедов ҳам қатнашди.

Кун тартибига мувофиқ, Марказий 
Осиё мамлакатлари ва Хитой ўртасида-
ги ўзаро манфаатли ҳамкорликни янада 

кенгайтиришга оид ҳамда халқаро ва 
минтақавий аҳамиятга  молик долзарб 
масалалар муҳокама қилинди.

Ўзбекистон Президенти ўз нутқида 
саммит асрлар давомида бутун Евро-
осиёнинг цивилизациясида, ўзаро боғ-
лиқлиги ва тараққиётида муҳим омил 
бўлган Буюк ипак йўлининг бошланиш 

нуқтаси бўлиб хизмат қилган кўҳна  
Сиань шаҳрида ўтаётгани рамзий маъ-
нога эгалигини таъкидлади.

Ушбу учрашув мураккаб халқаро ва-
зият шароитида алоҳида аҳамият касб 
этаётгани қайд этилди.

— Пандемия синовларини енгиб ўт-
ган мамлакатларимиз глобал миқёсда 

ишонч инқирозининг салбий оқибатлари-
га дуч келди.

Марказий Осиё учун муҳим бўлган 
одатдаги транспорт-логистика занжир-
ларида жиддий узилишлар, озиқ-овқат 
ва энергетика хавфсизлиги учун таҳдид-
лар, инфляция импорти ўсиб бораётгани 
ортидан ижтимоий  кескинлик  хатарлари 

ва бошқа муаммолар биздан янада яқин 
мувофиқлашув ва амалий ҳамкорликни 
талаб қилмоқда, — деди давлатимиз 
раҳбари.

Ҳурматли делегациялар раҳбарлари!
Сизлар билан яна кўришиб турганимдан ғоят 

хурсандман.
Ҳамкасбларимнинг фикрларига қўшилган ҳол-

да, жаноб Раис Си Цзиньпинга “Марказий Осиё —  
Хитой” форматидаги биринчи юзма-юз учрашу-
вни ўтказиш ташаббуси ҳамда анъанавий илиқ 
ва самимий қабул учун чуқур миннатдорлик изҳор 
 этаман.

Хитой Раисига дунёнинг энг қадимий шаҳарла-
ридан бири, буюк империя пойтахти бўлган гўзал 
Сианда бугунги учрашувимизни ташкил этгани 
учун алоҳида ташаккур билдираман.

Йирик илмий, маданий ва иқтисодий марказ бўл-
ган бу шаҳар кўп асрлар давомида бутун Евроосиё 
қитъасида цивилизацион ривожланиш, ўзаро боғ-
лиқлик ва тараққиётга муносиб ҳисса қўшган Буюк 
ипак йўлига тамал тоши қўйилган қутлуғ маскандир.

“Бир макон, бир йўл” ташаббусига ўн йил 
тўладиган мазкур йилда айнан мана шу жойда — 
Шарқда шуҳрат қозонган Чанъанда биз ушбу эзгу 
анъаналарни тиклаб, мамлакатларимизнинг янги 
даврдаги умумий равнақи учун мустаҳкам пойде-
вор қўяётганимиздан мамнунман.

Ҳурматли йиғилиш қатнашчилари!
Бугунги мураккаб халқаро вазиятда бизнинг 

саммитимиз алоҳида аҳамият касб этмоқда.
Мамлакатларимиз пандемия билан боғлиқ си-

новларни енгиб ўтиб, глобал миқёсдаги ишонч 
тақчиллигининг салбий оқибатларига тўқнаш кел-
ди. Айниқса, Марказий Осиё учун алоҳида аҳа-
миятга эга бўлган барқарор транспорт-логистика 
занжирларидаги жиддий узилишлар, озиқ-овқат 
ва энергетика хавфсизлигига таҳдидлар, инфля-
ция импорти ўсиб бораётган шароитдаги ижти-
моий кескинлик билан боғлиқ хавф-хатарлар ва 
бошқа муаммолар биздан амалий ҳамкорлигимиз-
ни кучайтириш ва фаолиятимизни янада кўпроқ 
мувофиқлаштиришни талаб этмоқда.

Ҳамкасбларимнинг мазмунли нутқлари ва 
уларнинг ҳамкорликка қатъий тайёрлиги минтақа-
даги туб ўзгаришлардан далолат беради.

Бугун Марказий Осиё бутунлай янги — жипс-
лашган ва кучли, мулоқот ва кенг кўламдаги 
 шериклик учун очиқ минтақадир.

Ўтган йили биз минтақа мамлакатлари ва 
 Хитой ўртасида дипломатик муносабатларнинг 
ўттиз йиллигини биргаликда нишонладик. Ишонч, 
ҳурмат ва бир-бирининг манфаатларини ҳисобга 
олишга асосланган мукаммал ҳамкорликка эриш-
дик. Ўзаро маҳсулот айирбошлаш ва инвестиция-
лар ҳажми юзлаб каррага ошди, бизнес коопера-
цияси ва гуманитар алмашувлар соҳасида катта 
тажриба орттирдик.

Шунга алоҳида урғу бериб айтмоқчиман: биз-
нинг мамлакатларимиз — Хитойнинг “Ян-гуань 

 довони ортида”ги вақт синовларидан ўтган чина-
кам дўстларидир.

Ҳурматли саммит иштирокчилари!
Биз бугунги йиғилиш кун тартибидаги масала-

ларни ва Сиань декларациясининг асосий банд-
ларини қўллаб-қувватлаймиз. Бугун илгари сури-
лаётган ташаббус ва таклифлар албатта амалга 
оширилади, деб ишонаман.

Шу маънода, минтақавий ҳамкорликнинг асо-
сий йўналишлари бўйича самарали шериклик 
механизмларини шакллантириш муҳимлиги ҳақи-
даги фикрларга тўлиқ қўшиламан. Бу ўринда сўз, 
биринчи навбатда, савдо, инвестициялар, транс-
порт, гуманитар алоқалар ҳақида бормоқда.

Шу билан бирга, келгуси ўн йилликларга мўл-
жалланган кўп қиррали ҳамкорликнинг узоқ муд-
датли кун тартибини, истиқбол учун режа ва ва-
зифаларни ишлаб чиқиш принципиал жиҳатдан 
муҳим, деб ҳисоблайман.

Менимча, мамлакатларимизда етакчи “ақл 
марказлари”нинг биргаликдаги фаолиятини йўлга 
қўйишга алоҳида эътибор қаратиш талаб этила-
ди. Таҳлил институтлари, олим ва мутахассислар 
стратегик ёндашувлар, комплекс тавсия ва қарор-
лар, минтақавий ва глобал миқёсда туб бурилиш 
ясайдиган лойиҳаларни ишлаб чиқиши лозим.

Келгуси йил Самарқандда Миллий стратегияла-
римизни уйғунлаштириш масалалари бўйича бирин-
чи халқаро экспертлар конференциясини ўтказишга 
ва мунозара майдонини тақдим этишга тайёрмиз.

Ҳурматли ҳамкасблар!
Минтақавий ҳамкорлик билан боғлиқ энг дол-

зарб масалалар бўйича бизнинг қарашларимиз 
ҳақида алоҳида тўхталиб ўтмоқчиман.

Энг аввало, бу мамлакатларимиз ва бутун 
минтақанинг барқарор ривожланиши учун зарур 
шароитларни шакллантиришдан иборат. Бу маса-
лада биз аҳоли турмуш даражасини ошириш ва 
камбағалликка қарши самарали курашишга усту-
вор аҳамият берамиз.

Шу борада тегишли миллий дастурларни 
амалга оширишда Хитойнинг илғор тажрибасидан 
фаол фойдаланган ҳолда, фақатгина сўнгги бир 
йилда бир миллиондан ортиқ фуқароларимизни 
эҳтиёжмандлар тоифасидан чиқаришга эришдик.

Биз муҳтарам Хитой Халқ Республикасининг 
Раиси билан Глобал тараққиёт ташаббусларининг 
бош мақсадига эришиш учун биргаликдаги ишла-
римизни давом эттиришга келишиб олдик.

Ишончим комил, аҳоли ҳаёт даражасини ошириш 
ва ҳудудларни, энг аввало, қишлоқ туманларини 
ривожлантириш бўйича аниқ вазифалар белгилан-
ган қўшма дастурни қабул қилиш ва амалга оши-
риш халқларимиз томонидан қўллаб-қувватланади 
ҳамда бу 2030 йилгача бўлган Кун тартибидаги мақ-
садларга эришиш йўлида умумий ҳиссамиз бўлади.

Биз янги иқтисодий мулоқотни шакллантириш 
ва мамлакатларимиз ўзаро боғлиқлигини кучайти-
риш тарафдоримиз.

Минтақа мамлакатлари томонидан 2030 йил-
гача Хитой билан товар айланмаси ҳажмини 
икки баробар оширишга бемалол эришиш мум-
кин, деб ҳисоблаймиз. Бунга биринчи навбатда 
саноат ва қишлоқ хўжалиги маҳсулотларини 
ўзаро етказиб беришнинг мутаносиб ўсиши, са-
марали савдо-логистика инфратузилмалари ва 
замонавий улгуржи-тақсимлаш тармоқларини 
шакллантириш, “яшил” ва экспресс-йўлаклар 
тизимини жорий этиш, электрон тижоратнинг 
умумий платформасини яратиш ҳисобидан эри-
шилади.

Мамлакатларимизда экспорт ва импорт кўргаз-
малари, бизнес ва инвестиция форумларини ҳар 
йили ўтказиб бориш, Марказий Осиё ва Хитой Иш-
билармонлар кенгашини ташкил этиш муҳимлиги-
ни таъкидлаймиз.

Қулай шарт-шароитлар ва зарурий ҳуқуқий 
базани шакллантириш учун Ўзаро савдога кўмак-
лашиш ва инвестицияларни рағбатлантириш 
тўғрисида кўп томонлама битимни қабул қилиш 
имкониятини кўриб чиқишни таклиф этамиз.

Саноат кооперациясини чуқурлаштириш, 
рақамли технологияларни жалб этиш ва иннова-
цияларни, айниқса, қишлоқ хўжалигига кенг жорий 
этиш масалалари Хитойнинг провинциялари би-
лан тўғридан-тўғри ҳудудлараро мулоқотлар дои-
расида самарали ҳал этилиши мумкин.

Амалий ҳамкорликни йўлга қўйиш, биродар-
лик ва шериклик муносабатларини мустаҳкам-
лаш учун бу йил Ўзбекистонда мамлакатларимиз 
шаҳарлари ва минтақаларининг форуми ва кўр-
газмасини ўтказишни таклиф этаман.

Хавфсиз, қисқа ва қулай транспорт коридор-
ларини ривожлантириш стратегик аҳамиятга эга. 
Улар Хитойни бизнинг минтақаларимиз билан 
боғлаб, Европа, Яқин Шарқ ва Жанубий Осиё бо-
зорларига чиқиш имкониятини беради.

Транс-Евроосиё магистрали Буюк ипак  йўлини 
тиклаш бўйича устувор лойиҳа ҳисобланади. 
 “Хитой — Қирғизистон — Ўзбекистон” автомобиль 
ва темир йўли ушбу магистралнинг муҳим тарки-
бий бўғинидир. Хитой ва қирғиз шерикларимиз 
билан биргаликда биз бу борада амалий ишлар 
босқичига ўтмоқдамиз.

Истиқболда ушбу лойиҳанинг амалга оширили-
ши ва Трансафғон коридорининг қурилиши “Бир 
макон, бир йўл” ташаббуси доирасида Хитойни 
Жанубий Осиё мамлакатлари билан муқобил йўл-
лар орқали боғлаш имконини беради.

Шунингдек, транспорт коммуникацияларини 
ривожлантириш бўйича миллий дастурларнинг уй-
ғунлигини таъминлаш ва шу асосда узоқ муддатга 

мўлжалланган ягона стратегияни ишлаб чиқишни 
биринчи галдаги вазифа, деб ҳисоблаймиз.

Иқлим ўзгариши ва “яшил энергетика” бўйича 
ҳамкорлик масалаларига алоҳида эътибор қара-
тишни таклиф этаман.

Афсуски, Марказий Осиёдаги энергетика 
 инфратузилмаларини ривожлантириш суръатла-
ри саноатлашиш ва урбанизация жараёнларидан, 
шунингдек, аҳоли ўсишидан ортда қолмоқда. Бу 
эса мамлакатларимизнинг узоқ муддатли барқарор 
 тараққиёти учун чиндан ҳам жиддий таҳдиддир.

Хитойнинг қуёш, шамол ва гидроэнергетика, 
шунингдек, лойиҳаларни қўллаб-қувватлашнинг 
молиявий воситалари соҳасида технологик жиҳат-
дан етакчи эканини ҳисобга олиб, муқобил энер-
гетика бўйича яқин илмий-амалий шерикликни 
кенгайтириш зарур, деб ҳисоблаймиз.

Оролбўйидаги экологик муаммоларни ҳал 
этиш, биохилма-хилликни ҳимоя қилиш, музлик-
лар ва тупроқ ҳосилдорлигини сақлаш, сувни те-
жайдиган технологияларни жорий этишда ҳам са-
марали ҳамкорликка тайёрмиз.

Ҳурматли йиғилиш қатнашчилари!
Биз барқарорлик ва хавфсизлик масалалари 

бўйича минтақавий мулоқотнинг бугунги даража-
сини юксак қадрлаймиз. Мамлакатларимизнинг 
мустақиллиги, суверенитети ва ҳудудий яхлитлиги 
масалалари бўйича принципиал позицияни эгал-
лаб келяпмиз.

Ўзбекистон Хитойнинг Бирлашган Миллатлар 
Ташкилоти Низомига мувофиқ хавфсизликнинг бў-
линмаслиги ва тинч тараққиёт тамойилларига асос-
ланган глобал ташаббусини қўллаб-қувватлайди.

Марказий Осиё давлатлари ва Хитой махсус 
хизматлари ва ҳуқуқни муҳофаза қилиш идорала-
ри ўртасида уч ёвуз куч — наркотрафик, трансче-
гаравий ва кибер жиноятчиликка қарши курашда 
яқин ҳамкорликни йўлга қўйишни таклиф этамиз.

Афғонистонда гуманитар ҳалокатга йўл қўймас-
лик бўйича келишилган позицияни ишлаб чиқиш 
ва чора-тадбирларни қабул қилиш учун Шанхай 
ҳамкорлик ташкилоти ҳамда Афғонистонга қўшни 
мамлакатлар доирасида Мулоқот гуруҳи платфор-
маларидан тўлиқ фойдаланиш долзарбдир.

Ҳурматли Си Цзиньпин жаноблари, сиз таъ-
кидлаб ўтганингиздек, “Афғонистонда инклюзив 
сиёсий тизимни яратиш, мамлакатларимизнинг 
терроризмга қарши кенг кўламли ҳамкорлик ўрна-
тиши билан боғлиқ масалаларни ҳамжиҳатликда 
илгари суришимиз муҳимдир”.

Шунингдек, жаҳон ҳамжамияти ҳамда Афғонис-
тон ҳукумати томонидан ўзаро мажбуриятларни ба-
жариш алгоритмини ишлаб чиқиш учун Бирлашган 
Миллатлар Ташкилоти шафелигида юқори даража-
даги Халқаро гуруҳни тузиш ҳақидаги ташаббусимиз 
қўллаб-қувватланади, деб умид қиламиз.

Биргаликдаги ҳаракатларимизни мунтазам ке-
лишиб олиш учун бугунги форматда Хавфсизлик 
кенгашлари котиблари учрашуви механизмини 
яратишни таклиф этамиз.

Қадрли дўстлар!
Бизнинг мамлакатларимиз ва халқларимиз 

миллий маданиятларни ўзаро бойитиб бориш 
учун катта цивилизацион салоҳият ва улкан им-
кониятларга эгадир. Марказий Осиё ва Хитой 
Маданият ва санъати йили ҳамда Ёшлар фести-
валининг очилиши доирасида бўлиб ўтган ажойиб 
концерт бунга яққол мисолдир.

Эзгу анъанага айланиб қолган гуманитар алма-
шувлар, турли кўргазмалар, концерт ва гастрол-
лар, қўшма спорт тадбирларини ёшларимизни 
кенг жалб этган ҳолда, доимий ўтказиб боришни 
давом эттиришимиз муҳим, деб ҳисоблайман.

Келгуси йилда мамлакатларимиз Ёш истеъдод-
лари форумини йўлга қўйишни таклиф этамиз.

Хитой томонига анъанавий тиббиёт, кўз ка-
салликларини даволаш ва таълим соҳаларидаги 
муҳим ташаббуслари ва қўшма дастурлар учун 
миннатдорлик билдираман.

Ҳурматли ҳамкасблар, делегациялар раҳбар-
лари!

Бизнинг мамлакатларимиз стратегик шерик 
ва ишончли дўстлардир. Бизнинг ўзаро ишонч, 
ҳурмат ва бир-бирининг манфаатларини ҳисобга 
олиш принципларига асосланган кўп йиллик ҳам-
корлигимиз ҳеч қачон сиёсий конъюнктураларга 
боғлиқ бўлмаган.

Бугунги халқаро муносабатларда қарама-қар-
шилик кучайган ва оқибатини олдиндан айтиб 
бўлмайдиган шароитда ҳам биз бир-биримизни 
қўллаб-қувватлаяпмиз ва халқларимиз учун фа-
ровон келажакни биргаликда қуряпмиз.

Мамлакатларимиз пандемия даврида бир-би-
рига самарали ёрдам кўрсатгани ана шундай 
алоҳида муносабатларнинг яққол тасдиғидир.

Шу муносабат билан, Хитой томонининг Марка-
зий Осиё давлатлари ва Хитой ўртасида дўстлик 
ва стратегик шерикликни мустаҳкамлаш учун уч-
рашувларимизни мунтазам ўтказиб бориш тўғри-
сидаги стратегик ташаббусларини қўллаб-қувват-
лашни истар эдим.

Раис Си Цзиньпин жаноблари, сиз — буюк 
Хитойнинг донишманд раҳбари, бизнинг мин-
тақамизда, умуман, бутун жаҳонда хавфсизлик, 
барқарорлик ва фаровонликни таъминлаш тараф-
дорисиз. Бизнинг учрашувларимиз ва бугунги сам-
мит бу фикрнинг яққол исботидир.

Мазкур анжуманнинг самарали натижалари 
яхши қўшничилик муносабатлари ва ҳар томон-
лама ҳамкорликни мустаҳкамлашга, мамлакатла-
римиз ва халқларимизнинг фаровонлигига хизмат 
қилишига аминман.

Эътиборингиз учун раҳмат.

Муносабат

Мамлакатимиз хорижий давлатлар 
билан алоқаларни изчил мустаҳкамла-
моқда. Айниқса, Ўзбекистон ва Хитой 
ўртасидаги муносабатлар жадал ривож-
ланяпти. 

Хитой иқтисодиётимизга энг кўп инвес-
тиция киритаётган давлатдир. Юртимизда 
ушбу мамлакат капитали иштирокидаги 
кўплаб компания ва корхоналар фаоли-
ят кўрсатмоқда. Сўнгги 3 йилда Хитой 
Ўзбекис тоннинг етакчи савдо ҳамкори си-
фатида ўз мавқеини сақлаб қолаётгани 
ҳам аҳамиятлидир. Агар рақамларга тўх-
таладиган бўлсак, биргина 2022 йил якун-
лари бўйича икки томонлама савдо ҳажми 
қарийб 9 миллиард долларга етди. Инвес-
тиция соҳасида ҳам барқарор ўсиш куза-
тиляпти. Хитой инвестицияларининг 2017 
йилдан буён ўзлаштирилган умумий ҳажми 
5 баробарга ошди ва жами 11 миллиард 
долларни ташкил этди. Биргина 2022 йил-
да 2,2 миллиард долларлик хитой сармоя-
си ўзлаштирилди. 

Сўнгги йилларда мамлакатимизда тад-
биркорлар учун яратилаётган шароитлар, 
солиқ ва божхона имтиёзлари, ихчам дав-
лат аппарати шакллангани, бизнесни “тар-
тибга солиш” бекор қилингани, инвестор-
лар билан ишлашда “ягона ойна” тамойили 
жорий этилгани хитойлик тадбиркорларда 
катта қизиқиш уйғотмоқда. 

Айни чоғда икки мамлакат етакчилари 
ўртасидаги ишончли ва самимий муно-
сабатлар ўзаро ҳамкорликни ҳар томон-
лама ва самарали ривожлантиришнинг 

кафолати бўлиб хизмат қилмоқда. Икки 
давлатнинг халқаро ва минтақавий аҳами-
ятга молик масалалар бўйича позиция ва 
ёндашувлари ўхшаш ёки яқин. Бу ўзаро 
ва кўп томонлама алоқаларда муҳим ўрин 
тутмоқда. 

Ўзбек ва хитой томони кейинги йиллар-
да “Бир макон, бир йўл” лойиҳаси бўйи-
ча амалий ҳамкорлик йўналишида муҳим 
натижаларни қўлга киритди. Қолаверса, 
“Хитой — Марказий Осиё” газ тармоғи, 
“Ангрен — Поп” темир йўл туннели, “Пенг-
Шенг” саноат парки, “Ангрен” ИЭС каби йи-
рик лойиҳалар ишга туширилиши ҳар икки 
мамлакат иқтисодиётига сезиларли фойда 
келтирди. 

Маданият, фан, таълим, туризм соҳа-
ларидаги ҳамкорлик ҳам изчил ривожлан-
моқда. “Ўзбекистон — Хитой” ҳамда “Мар-
казий Осиё — Хитой” дўстлик жамиятлари 
бу борадаги алоқаларни мустаҳкамлашда 
муҳим омил бўлаётир. 

Кейинги йилларда Ўзбекистоннинг 
ХХР билан муносабатлари сифат жиҳати-
дан янги босқичга кўтарилди. Президент 
 Шавкат Мирзиёев ва ХХР Раиси Си Цзинь-
пин ислоҳотлар ва очиқликнинг қатъий та-
рафдори бўлиб, фаолият марказига халқ 
манфаатларини қўяди, асосий эътиборни 
одамлар турмуш сифатини оширишга қа-
ратади.

Президентимиз Шавкат Мирзиёевнинг 
Хитойга бу галги ташрифи ўзаро ҳамкорлик 
алоқаларини янада кенгайтиришга хизмат 
қилади. 

Икки мамлакат раҳбарлари музокара-
лари чоғида Ўзбекистон билан Хитой ўрта-
сидаги ҳар томонлама стратегик шериклик 
муносабатларининг янги даврида долзарб 
бўлган масалалар муҳокама қилинди. 
 Хусусан, камбағалликни қисқартириш, қиш-
лоқ хўжалиги, ердан фойдаланиш, кичик 
ва ўрта бизнес, инфратузилмани модер-
низация қилиш, тиббий хизмат ва профес-
сионал таълим соҳаларида ижтимоий аҳа-
миятга эга лойиҳаларни амалга оширишда 
тажриба алмашишга алоҳида эътибор қа-
ратилди. 

Ташриф доирасида ҳар томонлама 
стратегик шериклик муносабатларини яна-
да мустаҳкамлаш ва амалий ҳамкорликни 
кенгайтиришга қаратилган жами 41 ҳужжат 
имзолангани эътиборлидир. Бу Ўзбекистон 
билан Хитой ўртасидаги муносабатларни 
сифат ва мазмун жиҳатдан бойитиб, ўзаро 
манфаатли ҳамкорликни юқори босқичга 
кўтариши шубҳасиз. 

“Марказий Осиё — Хитой” биринчи сам-
митида Марказий Осиё мамлакатлари ва 
Хитой ўртасидаги ўзаро манфаатли ҳам-
корликни кенгайтиришга оид ҳамда хал-
қаро ва минтақавий аҳамиятга молик дол-
зарб масалалар муҳокама қилинди. 

Давлатимиз раҳбари саъй-ҳаракатлар-
ни янада мувофиқлаштириш ва амалий 
ҳамкорликни мустаҳкамлаш мақсадида 
савдо, инвестиция, транспорт ва гуманитар 
соҳалардаги минтақавий шерикликни узоқ 
муддатли кун тартиби, истиқболли режа ва 
вазифалар асосида ривожлантириш бўйи-
ча қатор таклиф ва ташаббусларни илгари 
сурди.

Хусусан, янги иқтисодий мулоқотни 
шакл лантириш ва ўзаро боғлиқликни ку-
чайтириш, 2030 йилга бориб минтақа 
мамлакатларининг Хитой билан товар 
айирбошлаш ҳажмини икки баробар оши-
риш таклиф этилдики, буни ғоят муҳим 
ташаббус, деб ҳисоблаймиз. Ушбу ва-
зифани эса саноат ва қишлоқ хўжалиги 
маҳсулотларини ўзаро етказиб беришни 
мутаносиб ошириб бориш, самарали сав-
до-логистика инфратузилмаси ва замона-
вий улгуржи-тақсимот тармоқлари, “яшил” 
ва экспресс йўлаклар, электрон тижорат 
учун умумий платформаларни йўлга қўйиш 
орқали рўёбга чиқариш таклиф қилинди.

Президентимиз ўз нутқида иқлим ўзгари-
ши ва “яшил” энергетика масалалари бўйи-
ча ҳамкорликка алоҳида эътибор қаратга-
ни бежиз эмас. Чунки Марказий Осиёда 
энергетик инфратузилманинг ривожланиш 
суръатлари саноатлашув ва урбанизация 
шиддатидан, демографик ўсишдан ортда 
қолмоқда. Бу борада Хитой қуёш, шамол ва 
сув энергетикасида технологик жиҳатдан 
етакчи эканини ҳамда мавжуд молиявий 
воситаларни ҳисобга олиб, муқобил энер-
гетика соҳасида янада яқин илмий-амалий 
шерикликни йўлга қўйиш таклифи илгари 
сурилгани айни муддао бўлди. Бу ишлаб 
чиқариш саноатига, энергия тежамкорлиги 
истиқболларига бевосита фойдали таъсир 
кўрсатиш билан бирга ишчи ўринларни 
кенгайтиришга ҳам хизмат қилади.

Транс-Евроосиё магистрали Буюк ипак 
йўлини тиклаш бўйича устувор лойиҳа ҳи-
собланади. “Хитой — Қирғизистон — Ўз-
бекистон” темир йўли ва транспорт йўлаги 
ушбу магистралнинг муҳим таркибий бўғи-
нидир. Истиқболда ушбу лойиҳанинг амал-
га оширилиши ва трансафғон коридори 
қурилиши “Бир макон, бир йўл” ташаббуси 
доирасида Хитойни Жанубий Осиё мамла-
катлари билан боғлаш имконини беради.

Шу нуқтаи назардан, ушбу саммит ул-
кан минтақада барқарор ривожланиш ва 
тараққиётга эришишга йўналтирилган ўза-
ро ҳамкорликнинг янги бошланғич нуқтаси 
бўлиши айни ҳақиқат. Зотан, унинг сама-
рали натижалари яхши қўшничилик муно-
сабатлари ва ҳар томонлама ҳамкорлик 
мустаҳкамланишига, мамлакатларимиз ва 
халқларимиз равнақига хизмат қилади.

ªЗБЕКИСТОН ВА ХИТОЙ АлО¯АлАрИ 
 ЯНГИ БОС¯ИЧГА ЧИ¯МО¯ДА

Ўзбекистон очиқлик, прагматизм ва конструктивлик билан 
ажралиб турадиган фаол ташқи сиёсат олиб бормоқда. Давлатимиз 
раҳбари БМТ, ШҲТ ва бошқа халқаро тузилмалар доирасида 
халқаро кун тартибидаги долзарб вазифаларни акс эттирувчи аниқ 
таклиф, ғоят муҳим ташаббусларни илгари суриб келади. 

Қаҳрамон ЭРГАШЕВ, 
Олий Мажлис Қонунчилик 
палатаси депутати

МИНТА¯АВИЙ ²АМКОРЛИКНИ ЯНАДА КЕНГАЙТИРИШГА 
¯АРАТИЛГАН МУ²ИМ ТАШАББУСЛАР

Бугун Марказий Осиё мулоқот ва кенг 
кўламли ҳамкорлик учун очиқ, ҳамжиҳат 
ва кучли минтақа экани мамнуният билан 
қайд этилди.

Саъй-ҳаракатларни янада муво-
фиқлаштириш ва амалий ҳамкорликни 
мустаҳкамлаш мақсадида Ўзбекистон 
Президенти савдо, инвестиция, транс-
порт ва гуманитар соҳалардаги мин-
тақавий шерикликни узоқ муддатли кун 
тартиби, истиқболли режа ва вазифалар 
асосида ривожлантириш бўйича қатор 
таклиф ва ташаббусларни илгари сурди.

Стратегик ёндашувлар, комплекс тав-
сия ва ечимларни, минтақавий ва глобал 
миқёсда туб ўзгариш ясайдиган лойи-
ҳаларни ишлаб чиқиш мақсадида олти 
мамлакатнинг етакчи “ақл марказлари” 
ўртасида ҳамкорликни йўлга қўйиш зарур-
лиги қайд этилди. Буни муҳокама қилиш 
учун майдон сифатида келгуси йилда 
Самарқандда Миллий ривожланиш стра-
тегияларини ўзаро боғлаш масалалари 
бўйича биринчи халқаро экспертлар кон-
ференциясини ўтказиш таклиф қилинди.

Президентимиз минтақа мамлакатла-
рининг барқарор ривожи учун зарур ша-
роитларни шакллантириш, бунда асосий 
эътиборни камбағалликка қарши сама-
рали курашишга қаратиш масалаларига 
алоҳида тўхталди.

— Ҳудудларда, энг аввало, қишлоқ 
жойларда турмуш даражасини ошириш 
ва уларни ривожлантириш бўйича аниқ 
вазифалардан иборат қўшма дастур-
ни қабул қилсак ва амалга оширсак, бу 
халқларимиз томонидан қўллаб-қувват-
ланиши ва 2030 йилга қадар кун тар-
тиби мақсадларига эришишга умумий 
ҳиссамиз бўлишига ишонаман, — деди 
Ўзбекис тон етакчиси.

Давлатимиз раҳбари Янги иқтисодий 
мулоқотни шакллантириш ва ўзаро боғ-
лиқликни кучайтириш, 2030 йилга бориб 
минтақа мамлакатларининг Хитой билан 
товар айирбошлаш ҳажмини икки бара-
вар ошириш ташаббусини илгари сурди.

Ушбу вазифани саноат ва қишлоқ хў-
жалиги маҳсулотларини ўзаро етказиб 
беришни мутаносиб ошириб бориш, са-
марали савдо-логистика инфратузилма-
си ва замонавий улгуржи-тақсимот тар-
моқлари, “яшил” ва экспресс йўлаклар, 
электрон тижорат учун умумий платфор-
маларни йўлга қўйиш орқали рўёбга чиқа-
риш таклиф қилинди.

Қулай шароитлар ва зарур ҳуқуқий 
асосларни шакллантириш учун Ўзаро 
савдога кўмаклашиш ва инвестициялар-
ни рағбатлантириш тўғрисида кўп томон-
лама битимни қабул қилиш имкониятини 
кўриб чиқиш таклифи билдирилди.

Президентимиз иштирокчилар эътибо-
рини саноат кооперациясини чуқурлашти-
риш, рақамли технологияларни жалб 
қилиш ва инновацияларни жорий этиш 
масалалари Хитой музофотлари билан 
тўғридан-тўғри ҳудудлараро алоқалар 
орқали самарали ҳал этилиши мумкинли-
гига қаратди.

Шундай амалий ҳамкорликни йўлга 
қўйиш, биродарлик ва шериклик муноса-
батларини мустаҳкамлаш мақсадида жо-
рий йилда Ўзбекистонда олти мамлакат 
шаҳар ва ҳудудларининг форуми ва кўр-
газмасини ўтказиш таклиф қилинди.

— Хитойни минтақамиз билан боғлай-
диган, Европа, Яқин Шарқ ва Жанубий 
Осиёга олиб чиқадиган хавфсиз ва энг 
қисқа транспорт йўлакларини ривожлан-
тириш стратегик аҳамиятга эга. Буюк ипак 
йўлини қайта тиклашда Транс- Евроосиё 
магистрали лойиҳаси устувор аҳамият-
га эга бўлиб, “Хитой — Қирғизистон — 
 Ўзбекистон” автомобиль ва темир йўл-
лари эса унинг муҳим таркибий қисми 
бўлади, — деди Президент.

Транспорт коммуникацияларини 
ривож лантириш бўйича миллий дастур-
ларни ўзаро боғлаш ва шу асосда узоқ 
муддатли ягона стратегияни ишлаб чиқиш 
биринчи галдаги вазифа экани кўрсатиб 
ўтилди.

Иқлим кун тартиби ва “яшил энерге-
тика” масалалари бўйича ҳамкорликка 
алоҳида эътибор қаратилди.

— Афсуски, Марказий Осиёда энер-
гетик инфратузилманинг ривожланиш 
суръатлари саноатлашув ва урбанизация 
шиддатидан, демографик ўсишдан ортда 
қолмоқда. Бугун бу мамлакатларимизнинг 
узоқ муддатли барқарор тараққиёти учун 
жуда жиддий хавф туғдиради, — деди  
Ўзбекистон раҳбари Шавкат Мирзиёев.

Хитой қуёш, шамол ва сув энергетика-
сида технологик жиҳатдан етакчи эканини 
ҳамда мавжуд молиявий воситаларни ҳи-
собга олиб, муқобил энергетика соҳасида 
янада яқин илмий-амалий шерикликни 
йўлга қўйиш таклифи илгари сурилди.

Бундан ташқари, Оролбўйининг эко-
логик муаммоларини ҳал этиш, биохил-
ма-хилликни ҳимоя қилиш, музликлар ва 
тупроқни асраш, сув тежовчи технология-

ларни жорий қилишда самарали ҳамкор-
лик муҳимлиги айтиб ўтилди. 

Ўзбекистон Президенти Хитойнинг 
Бирлашган Миллатлар Ташкилоти Низо-
мидаги хавфсизлик бўлинмаслиги ва тинч 
тараққиёт принципларига асосланган 
глобал ташаббусини қўллаб-қувватлаб, 
барқарорлик ва хавфсизлик масалалари 
бўйича минтақамиздаги мулоқот даража-
сини юқори баҳолади.

— Шанхай ҳамкорлик ташкилоти дои-
расидаги Мулоқот гуруҳи ва Афғонистонга 
қўшни мамлакатларнинг мулоқотидан ўза-
ро келишилган позицияни ишлаб чиқиш ва 
ушбу мамлакатда гуманитар ҳалокатга йўл 
қўймаслик чораларини кўриш учун тўлиқ 
фойдаланиш муҳим, деб ҳисоб лаймиз, — 
деди Ўзбекистон етакчиси.

Гуманитар алмашинувлар, кўргазма-
лар, концерт ва ижодий сафарлар, қўшма 
спорт тадбирларини мунтазам ўтказиш-
ни давом эттириш, уларга ёшларни кенг 
жалб қилиш муҳимлиги таъкидланди. Шу 
муносабат билан келгуси йилда Ёш ис-
теъдодлар форумини биргаликда ўтка-
зиш таклиф қилинди.

Давлатимиз раҳбари нутқини якунлар 
экан, мамлакатларимиз стратегик шерик 
ва ишончли дўстлар эканини қайд этди.

— Халқаро муносабатларда зиддият-
лар ва ноаниқликлар кучайиб бораётган 
бугунги шароитда биз бир-биримизни қўл-
лаб-қувватлаяпмиз ва халқларимиз учун 
фаровон келажак барпо этяпмиз, — деди 
Президент.

Шу маънода Хитой томонининг Марка-
зий Осиё давлатлари ва Хитой ўртасида-
ги дўстлик ва шерикликни мустаҳкамлаш 
учун бундай учрашувларни мунтазам ўт-
казиб бориш ташаббуси қўллаб-қувват-
ланди.

Саммитнинг самарали натижалари 
яхши қўшничилик муносабатлари ва ҳар 
томонлама ҳамкорликнинг мустаҳкамла-
нишига, мамлакатларимиз ва халқлари-
миз равнақига хизмат қилишига ишонч 
билдирилди.

Йиғилиш якунида давлат раҳбарлари 
“Марказий Осиё — Хитой” саммитининг 
Сиань декларациясини имзоладилар ва 
қўшма матбуот анжуманини ўтказдилар.

Саммит тадбирлари якунлангач, мамла-
катларимизнинг дўстлиги, яхши қўшничи-
лиги, тараққиёт ва равнақ сари муштарак 
интилишлари рамзи сифатида биргаликда 
дарахт экиш маросими бўлиб ўтди. 

Президент Шавкат Мирзиёевнинг 
 Хитойга давлат ташрифи иккинчи куни 

доирасида қатор ишбилармонлик тадбир-
лари бўлиб ўтди.

Давлатимиз раҳбари ХХР Давлат кен-
гаши Бош вазири ўринбосари Хэ Лифэн 
ҳамроҳлигида шу кунларда Сиань шаҳри-
да ўтаётган Ўзбекистон — Хитой ҳамкор-
лиги кўргазмасига ташриф буюрди.

Делегациялар икки мамлакатнинг са-
ноат, инфратузилмани ривожлантириш, 
қишлоқ хўжалиги, фан, таълим ва инно-
вациялар соҳаларидаги кооперациясига 
бағишланган стендларни кўздан кечирди. 
Ўзаро манфаатли шериклик натижалари 
ва режалари, эришилган янги келишув-
лар, Ўзбекистонда амалга ошириш учун 
ташриф арафасида махсус ишлаб чиқил-
ган истиқболли инвестиция лойиҳалари 
тўғрисида батафсил маълумот берилди.

Кўргазма доирасида Сиань шаҳри 
ҳамда Сирдарё, Тошкент, Жиззах ва Са-
марқанд вилоятлари ўртасидаги телекўп-
рик орқали янги қўшма лойиҳаларни тан-
танали ишга тушириш маросими бўлиб 
ўтди.

Президент Шавкат Мирзиёев рамзий 
тугмани босиб, жами 3,3 миллиард дол-
ларлик 15 та лойиҳани — автомобиль ва 
электромобиллар, қурилиш материалла-
ри, металлдан кенг турдаги маҳсулотлар, 
тиббий буюмлар ишлаб чиқариш қувват-
ларини ишга туширди ва янги корхоналар 
қурилишига старт берди.

Шундан сўнг Ўзбекистон Президенти 
Хитой ишбилармон, молия ва инвестиция 
доираларининг етакчи вакиллари билан 
учрашув ўтказди.

Тадбирда ХХР Давлат кенгаши Бош 
вазири ўринбосари Хэ Лифэн, Хитой Ком-
партиясининг Шэньси музофоти партқўми 
котиби Чжао Идэ, Осиё инфратузилмавий 
инвестициялар банки президенти Цзинь 
Лицюнь, Хитой халқаро савдога кўмакла-
шиш кенгаши раиси Рен Хонбин ҳамда 
Хитой миллий нефть-газ корпорацияси, 
Хитой миллий кимё-инжиниринг компа-
нияси, “China CAMC Engineering”, “BYD 
Auto Industry”, “Sungrow Power Supply”, 
“China North Industries Corporation”, 
“Xinjiang Hualing Group”, “China Aerospace 
Science and Industry Corporation”, “Huawei 
Technologies”, Хитой тараққиёт банки, 
Эксимбанки каби 100 дан ортиқ йирик 
компания, корпорация, банклар, тижорат 
ва молиявий ташкилотлар раҳбарлари 
иштирок этди.

Давлатимиз раҳбари давра суҳбати 
шаклида ўтказилган тадбир иштирокчи-
ларини самимий қутлаб, ушбу учрашув 

Хитойнинг иқтисодий марказларидан 
бири Сиань шаҳрида ўтаётгани рамзий 
маънога эга эканини қайд этди.

Ўзбекистон Президенти кейинги йил-
ларда мамлакатларимиз ўртасидаги ҳам-
корликда мисли кўрилмаган даражага 
эришилганини алоҳида таъкидлади. Ўза-
ро товар айирбошлаш икки карра ошиб, 
9 миллиард долларни ташкил этгани қайд 
этилди. Ўзбекистонда ўзлаштирилган Хи-
той инвестициялари ҳажми илк бор 11 
миллиард долларга яқинлашди.

Бугун мамлакатимизда Хитой сармоя-
си иштирокида 1,7 мингдан ортиқ корхо-
на муваффақиятли фаолият юритмоқда. 
Энергетика, нефть-газ, кимё, тоғ-кон, 
тўқимачилик ва бошқа тармоқларда қатор 
йирик қўшма лойиҳалар амалга оширил-
моқда.

Куни кеча ХХР Раиси Си Цзиньпин 
билан ўтган музокаралар сермаҳсул 
бўлгани, улар давомида икки томонлама 
савдо-иқтисодий ва инвестициявий са-
лоҳиятдан фойдаланиш, Ўзбекистон бо-
зорида Хитой компаниялари учун қулай 
шароитлар яратиш масалаларига алоҳи-
да эътибор қаратилгани катта мамнуният 
билан қайд этилди.

Энергетика, кимё, металлургия, гео-
логия, автомобилсозлик, электротехника, 
қурилиш ва бошқа тармоқларда умумий 
қиймати 25 миллиард доллардан зиёд 
бўлган янги юқори технологик саноат, 
савдо ва инвестиция лойиҳаларини амал-
га ошириш юзасидан келишувларга эри-
шилди.

— Буларнинг барчаси Ўзбекистон — 
Хитой кооперациясининг яққол ютуқлари-
дан, ўзаро манфаатли шерикликни кен-
гайтиришга томонларнинг қизиқиши катта 
эканидан далолат, — деди Президент.

Давлатимиз раҳбари учрашув ишти-
рокчиларининг эътиборини мамлакати-
миздаги инвестиция муҳити тубдан ях-
шилангани, инвесторлар учун максимал 
даражада қулай шароитлар яратилганига 
қаратди.

Ўзбекистонда юқори қўшилган қиймат-
ли маҳсулотларни ишлаб чиқариш қув-
ватларини ташкил этиш ва кейинчалик 
учинчи мамлакатларга экспорт қилиш 
учун кенг имкониятлар мавжудлиги кўрса-
тиб ўтилди. Бу борада “яшил энергетика”, 
кимё, автомобилсозлик, электротехника, 
металлургия, қишлоқ хўжалиги, фарма-
цевтика, соғлиқни сақлаш ва бошқа тар-
моқлар, айниқса, истиқболли экани таъ-
кидланди.

Президентимиз Хитой бизнесини за-
рур ишлаб чиқариш инфратузилмаси ва 
барқарор бозор билан таъминлашга, уни 
ҳар томонлама қўллаб-қувватлаш, лойи-
ҳаларни биргаликда молиялаштиришга 
тайёрлигини билдириб, хитойлик ишби-
лармонларни ушбу ноёб имкониятлардан 
фойдаланишга чақирди.

Фикр алмашиш чоғида Хитой корпо-
рациялари, компания ва банклари раҳ-
барлари Ўзбекистон билан ҳамкорликни 
янада ривожлантиришга қатъий интили-
шини айтди. Устувор соҳаларда, айниқса, 
юқори технологик ва инновацион ишлаб 
чиқаришларни ташкил этишда амалий 
ҳамкорликни кенгайтиришга тайёрлигини 
билдирди.

Давлатимиз раҳбари Ўзбекистон ва-
зирлик ва идоралари раҳбарларига учра-
шувда илгари сурилган ташаббусларни 
шахсий назоратга олиш ҳамда уларни 
амалга оширишнинг босқичма-босқич 
механизмлари ва аниқ муддатлари кўр-
сатилган тегишли “йўл харитаси”ни қабул 
қилишни топширди.

* * *
Президент Шавкат Мирзиёев Хитойга 

давлат ташрифининг иккинчи куни тад-
бирлари доирасида Сиань шаҳрида Осиё 
инфратузилмавий инвестициялар банки 
президенти Цзинь Лицюнни қабул қилди.

Ўзбекистон билан ушбу нуфузли халқа-
ро молия институти ўртасидаги стратегик 
ҳамкорликни янада кенгайтиришнинг 
амалий жиҳатлари кўриб чиқилди.

Кейинги йилларда банк билан муно-
сабатлар жадал суръатда ривожланаёт- 
гани — инвестициявий ва ижтимоий аҳа-
миятга эга лойиҳалар портфели 2 мил-
лиард доллардан ошгани алоҳида мамну-
ният билан қайд этилди.

Учрашувда камбағалликка қарши ку-
рашиш ва аҳоли турмуш даражасини 
ошириш, қайта тикланувчи энергия ман-
баларини жорий этиш, транспорт инфра-
тузилмасини модернизация қилиш, хусу-
сий секторни ривожлантириш борасидаги 
дастурларни қўллаб-қувватлаш ва илгари 
суриш масалаларига алоҳида эътибор қа-
ратилди.

Янги Шериклик дастурини тез фурсат-
да қабул қилиш ва йирик қўшма тадбир-
ларга тайёргарлик кўриш муҳимлиги таъ-
кидланди.

Шу билан Ўзбекистон Республикаси 
Президентининг Хитой Халқ Республика-
сига давлат ташрифи якунланди.

ЎзА

Су ЮхАнг, 
“Oman-China Investments” компа-

нияси ижрочи директори (Ўмон) 
— Ўзбекистон Президенти Шавкат 

Мирзиёевнинг Хитойга давлат ташри-
фи ва ХХР Раиси Си Цзиньпин билан 
учрашуви икки дўст давлат ўртасида-
ги муносабатлар жадал ривожланиб 
бораётганидан далолат беради. Шу  
ўринда таъкидлаш  керакки, Ўзбекис-
тон  ва  Хитой  ўртасидаги тарихий  
муштараклик кўҳна Буюк Ипак йўлига 
асос солинганидан буён давом этиб 
келмоқда.

Сўнгги йилларда икки давлат раҳ-
барлари конструктив сиёсий мулоқотни 
мустаҳкамлаш ва ҳар икки томон ман-
фаатларига дахлдор масалалар бўйи-
ча бир-бирларини қўллаб-қувватлашга 
содиқ эканликларини намоён этди.

Эришилган келишувларни ҳаётга 
изчил татбиқ қилиш, турли даражадаги 
фаол ишбилармонлик алоқалари ҳо-
зирда мутлақо янги босқичга кўтарил-
ган Ўзбекистон — Хитой муносабатла-
рининг жадал ривожланишида ижобий 
натижалар бермоқда.

Шу нуқтаи назардан, савдо-иқтисо-
дий соҳада ўзаро манфаатли амалий 
ҳамкорликни кенгайтириш, биринчи 
нав батда, замонавий саноат объектла-
ри, сармоявий ва юқори технологияли 
корхоналарни барпо этиш бўйича қўшма 
лойиҳаларни амалга ошириш муҳимли-
гини алоҳида таъкидлаш лозим. 

Шу билан бирга, белгиланган вази-
фаларни самарали амалга ошириш 
учун кенг кўламли соҳаларни қамраб 
олган барқарор минтақавий интеграция 
зарур. Шу боис, ҳамкорликнинг янги 
формати — “Марказий Осиё — Хитой” 
биринчи учрашуви минтақадаги ҳам-
корликни ҳар томонлама мустаҳкам-
лашга қўшимча туртки бериши шубҳа-
сиз.

Ензо ПАдовАн, 
Сен-Жермен Сиёсий фанлар олий 

мактаби тадқиқотчиси (Франция): 
— Сиандаги учрашувлар Марказий 

Осиё мамлакатлари ва Хитой ўртаси-
даги ҳамкорликни янада мустаҳкам-
лаш учун қулай замин яратади.

Ўзбекистон минтақадаги 
жадал ривожланаётган 
мамлакат бўлиб, 
бугунги кунда дунёнинг 
барча давлатлари, 
жумладан, Хитой Халқ 
Республикаси билан ҳам 
ўзаро алоқаларни фаол 
ривожлантирмоқда.

Шуни ҳам таъкидлаш жоизки, сўнгги 
йилларда Ўзбекистон — Хитой муно-
сабатлари ўз ривожланишининг янги 
босқичига қадам қўйди. Хусусан, мам-
лакатлар ўртасида товар айирбошлаш 
даражаси анча юқори, иқтисодий, ма-
даний ва бошқа соҳалардаги алоқалар 
тобора мустаҳкамланмоқда.

Шунингдек, икки мамлакат БМТ, 
ШҲТ, “БРИКС плюс” форматидаги Гло-
бал ривожланиш бўйича олий дара-
жадаги мулоқот, “Бир макон, бир йўл” 
ташаббуси ва бошқа халқаро тузилма-
лар доирасида бир-бирини ўзаро қўл-
лаб-қувватламоқда. 

Мамлакатлар халқаро кун тарти-
бининг долзарб масалалари, глобал 
хавфсизлик ва тараққиётни таъминлаш 
масалалари бўйича умумий нуқтаи на-
зар ва ёндошувларга эга.

Таъкидлаш жоизки, Хитойнинг 
етакчи компаниялари иштирокида 
Ўзбекистонда саноат, кимё саноати, 
энергетика, ахборот-коммуникация 
технологиялари ва бошқа устувор 
йўналишларда юқори технологияга 
асосланган лойиҳалар муваффақият 
билан ҳаётга татбиқ этилмоқда.

“Яшил” иқтисодиёт, рақамлашти-
риш ҳамда иқтисодиётнинг янги тар-
моқлари ва инновациялар сингари қа-
тор соҳаларда  Ўзбекистон — Хитой 
ҳамкорлиги учун катта имкониятлар 
мавжуд.

Шу нуқтаи назардан “Марказий Осиё 
— Хитой” формати Ўзбекистон ва ХХР-
нинг ўзаро манфаатли стратегик ше-
риклик алоқаларининг давоми бўлиб, 
Ўзбекистоннинг минтақа мамлакатлари 
билан ўзаро муносабатларини янада 
мустаҳкамлашга хизмат қилади.

Муҳаммад Толиб бин Mуҳаммад 
РАЖА МоҳАн, 

Ислом ҳамкорлик ташкилоти 
халқаро бизнес марказининг бош 
ижрочи директори (Малайзия):

— Ўзбекистон — Хитой муносабат-
ларининг бугунги ҳолати юқори дара-
жадаги ишонч ва бир-бирини ўзаро 
тушуниш билан ажралиб туради. Олий 
даражадаги музокаралар, имзоланган 
Қўшма баёнот ҳамда 2023-2027 йил-
ларга мўлжалланган Ўзбекистон Рес-
публикаси билан Хитой Халқ Респуб-
ликаси ўртасида янги даврдаги ҳар 
томонлама стратегик шерикликни ри-
вожлантириш дастури бу фикрни яққол 
тасдиқлайди.

Ўзбекистон ва Хитойнинг сав-
до-иқтисодий ва сармоявий алоқала-
ри ўрта муддатли истиқболда муқобил 
энергетикани ривожлантириш, жумла-
дан, қуёш, шамол ва гидроэлектростан-
циялар қуриш, фотоэлектр панеллари, 
электр жиҳозлар, трансформаторлар, 
батареялар ишлаб чиқаришда катта 
имкониятларга эга.

Ташриф арафасида бўлиб ўтган биз-
нес-форум якунлари бўйича умумий 
қиймати 25 миллиард доллар ҳажми-
даги истиқболли лойиҳаларни амалга 
ошириш бўйича эришилган келишувлар 
томонларнинг ўзаро ҳамкорликнинг янги 
уфқларини кашф этишга содиқлигини 
яна бир бор намойиш этмоқда.

Шу ўринда Ўзбекистон ва Хитой 
ўртасидаги ҳамкорликнинг янада ри-
вожланиши икки мамлакат ўртасида-
ги савдо-иқтисодий ҳамкорликни янги 
босқичга олиб чиқишини таъкидлашни 
истар эдим. Сирдарё вилоятини “Илғор 
инновациялар ҳудуди”га айлантириш 
режалари алоҳида қизиқиш уйғот-
моқда.

Албатта, транспорт ва логистика 
соҳасидаги ҳамкорликни кенгайтириш 
икки мамлакат учун стратегик аҳа-
миятга эга. Хусусан, Хитой — Қирғизис-
тон — Ўзбекистон темир йўлини қу-
риш бўйича амалий ишларнинг тезда 
бошланиши, албатта, икки томонлама 
савдо ва сармоявий алоқаларни кен-
гайтиришга хизмат қилади, шунингдек, 
икки мамлакат ўртасидаги ўзаро ҳам-
корлик лойиҳаларини ҳаётга татбиқ 
этиш учун мустаҳкам замин яратади.

Ушбу ташриф, шубҳасиз, Ўзбекис-
тон — Хитой ҳамкорлигининг барча 
қирралари кўламларини янада кенгай-
тиришга хизмат қилади.

“дунё” АА

ХИТОЙНИНГ ИННОВАЦИЯ ТЕХНОЛОГИЯЛАРИ МАРКАЗИЙ 
ОСИЁ РЕСУРСЛАРИ БИЛАН УЙ¡УНЛИКДА МИНТА¯АНИНГ 

ЭНЕРГИЯ САМАРАДОРЛИГИНИ ОШИРИШИ МУМКИН
Ўзбекистон Республикаси Президенти Шавкат Мирзиёевнинг 
18-19 май кунлари Хитой Халқ Республикасига давлат 
ташрифи ҳамда Сиань шаҳрида бўлиб ўтган “Марказий Осиё 
— Хитой” саммити хорижий мамлакатларнинг ижтимоий-
сиёсий, эксперт ва таҳлил доиралари вакиллари ўртасида 
ўзининг катта акс садосини берди.

Шукуҳ

— Юртдошларимиз ва дунё аҳли 
наманганни гуллар диёри сифатида 
яхши билади. Албатта, мазкур эъти-
рофга вилоятимиз ҳар жиҳатдан му-
носиб. Суҳбатимиз бошида анъана-
вий гуллар байрами тарихига қисқача 
тўхталиб ўтсангиз. 

— Йиллар давомида ривожланиб, 
сайқаллашиб ва оммалашиб бораётган 
гулчилик биз, наманганликлар учун қад-
риятга айланган. Мана, 62 йилдан буён 
гуллар байрами ва фестивали вилоят 
марказининг Заҳириддин Муҳаммад 
Бобур номидаги маданият ва истироҳат 
боғида ўтказиб келинмоқда. 

Иккинчи жаҳон уруши йилларидаги 
оғир шароитда ҳам Наманган гулчила-
ри кўчатларни сақлаб қолиш ҳаракати-
да бўлган. Маълумотларга кўра, 1945 
йили 200 минг, 1955 йили 400 минг, 1957 
йили 500 минг туп турли навдаги гул 
кўчати экилган. 1961 йил баҳорда очил-
ган хиёбонни кўкаламзорлаштиришда 
Наманган шаҳрининг ўша пайтдаги раҳ-
барлари Зоҳиджон Йўлдошев, Мелихон 
Иброҳимова, Турсунбой Рўзибоев, 1956 
йилда боғ директори этиб тайинланган 
Ҳошимжон Нурматов алоҳида жонбоз-
лик кўрсатган. Хуллас, байрам дастлаб 
гул кўргазмаси сифатида ташкил этилиб, 
унда фақат туваклардаги гуллар намой-
иш қилинган. 

1961 йил 19 августда илк бор гуллар 
байрами бўлиб ўтади. Унда 16 нафар 
ҳаваскор гулчи ва бир нечта ташкилот, 
иккита мактаб иштирок этган. Наман-
ган шаҳри гул кўчатлари корхонаси 
140 турда гул намойиш қилган. Рассом 
Пўлат Жалилов чизган сурат асосида  
“Восток-2” космик кемасининг ҳаваскор 
гулчи Нуриддин Ҳамдамов томонидан 
жонли гуллардан ясалган нусхаси гул 
ишқибозларини мафтун этади.

1965 йил 15 майда атиргул байрами 
ўтказилади. Тадбирда 44 ташкилот ва 
корхона қатнашган. Ўшанда боғдаги гул-
хоналарнинг умумий майдони 3,5 гектар-
дан иборат бўлиб, 100 минг тупдан ортиқ 
гул кўчати парваришланган. Боғдаги юз 
ёшдан ошган чинор, қайрағоч, тиканда-
рахт, Россиядан келтирилиб, мослашти-
рилган совун дарахти, ўн туп бундук, юз 
туп ленкоран, акация, оқ заранг каби да-
рахтлар ўша пайтдаги боғбонлар меҳна-
ти самарасидир. 

1967 йили Давлатобод туманида кўп 
қаватли уйлар қурилади, янги очилган 
Дўстлик шоҳкўчасидаги Аврли шойи 

 газламалар комбинатидан то шаҳар 
марказидаги боққача етмишта “ГАЗ-21” 
автоуловида гуллар паради ўтказилади. 

Президентимиз 2017 йили Наманган 
фаоллари билан учрашувда ёшларга ва 
хотин-қизларга қарата гулчиликни тако-
миллаштириш юзасидан зарур тавсия 
ва маслаҳатлар бериб, шу масалада 
ташаббус кўрсатишга чақирган эди. Бу 
эса гул байрами халқаро гуллар фес-
тивали мақомига кўтарилишида муҳим 
омил бўлди. Вазирлар Маҳкамасининг 
махсус қарори имзоланди. Байрамни 
гул экиш ва қарови учун ноқулай бўлган 
августдан май ойига кўчирдик. Гуллар 
билан безатилган автомашиналар кар-
вонини тикладик. Фестиваль тарихига 
бағишланган музей очилди, эски сурат-
лар асосида хотира-воқеаларни гавда-
лантирдик. Олис ўлкалардан келтирил-
ган янги навдаги гулларни иқлимимизга 
мослаштириш, клонлаштириш ниятида 
Гулчилар уюшмасини туздик. Наманган 
шаҳрига ҳоким бўлган давримда Тур-
кияга хизмат сафари билан бориб, Ис-
танбул шаҳрининг ободонлаштириш ва 
гулчиликда ландшафт дизайни тажри-
басини ўрганиб қайтгандим. Бугун эса 
вилоят ҳокими сифатида гулчиликни ҳар 
томонлама қўллаб-қувватлашдан чарча-
майман. 

— гуллар байрами 2018 йилдан 
халқаро гуллар фестивали мақомини 
олди. Сўнгги беш йилда фестивалга 
тайёргарлик ва уни ўтказиш билан 
боғлиқ масалалар сифат жиҳатидан 
кескин юқорилади. Шукуҳи ҳар қачон-
гидан баланд ва ўзгача бўлаётган бу 
галги фестивалга тараддуд жараёни-
да қандай ишлар амалга оширилди?

— Наманганда одат тусига кирган 
ва интиқлик билан кутиладиган гуллар 
фестивали жозибадорлиги туфайли 
маҳаллий ва хорижий сайёҳларни 
тобора кўпроқ жалб этмоқда. Ҳар 
йили мазкур тадбир доираси-
да янгидан-янги кўнгилочар 
дастурлар, туристик хизмат-
лар сони ортаётгани ва бу 
орқали тегишли соҳаларда 
фаолият юритаётган тад-
биркорлик субъектлари-
нинг даромадлари ҳам 
ошаётганини кўришимиз 
мумкин. Бундан ташқари, 
агротуризм, экотуризм, 
тиббиёт туризми, шоппинг 
туризм, гастротуризм ва 
MICE туризм ривожланиб, 
сайёҳларнинг вилоятдаги 
моддий-номоддий маданий 
мерос объектларига қизиқи-
ши кучаяётир.   

Ўтган йилнинг 22 май – 
5 июнь кунлари ўтказилган 
61-халқаро гуллар фестивалига  
2 миллион 300 минг маҳаллий ва 30 
дан зиёд чет давлатдан 51 мингдан 
зиёд хорижий сайёҳ ташриф буюрган. 
Хорижий меҳмонларнинг асосий қис-
мини Россия, Қозоғистон, Қирғизистон, 
Тожикистон, Туркия, Украина, Покистон, 
 Хитой, Жанубий Корея, Шри-Ланка, 
Озарбайжон ва Беларус фуқаролари 
ташкил этган. Дания, Нигерия, Чехия, 
ЖАР, АҚШ, Буюк Британия ва Малайзия-
дан ҳам сайёҳлар келган. 

61-халқаро гуллар фестивалида жами 
туристик хизматлар экспорти 18 мил-
лион АҚШ долларини ташкил этган бўл-
са, жорий йилги фестивалга 4 миллион 
маҳаллий, 90 минг хорижий сайёҳ жалб 
этиш ва туристик хизматлар экспортини 
тахминан 110 миллион АҚШ долларига 
етказиш кўзда тутилган. Бу наманганлик-
лар 1 триллион 200 миллиард сўмдан 
ошиқ даромад қилади, дегани. Хорижий 

Минтақанинг ҳаво дарвозаси — 
 Наманган халқаро аэропортидаёқ тева-
рак-атроф кўзни қувонтиради. Икки ул-
кан боғда маҳаллий гулчи тадбиркорлар 
томонидан ранг-баранг композициялар 
тайёрланди. 13 та туман ва 70 ташки-
лот, корхона, муассаса ўзига ажратилган 
жойларга ҳудудлари ва тизим ҳаётини 
ифодаловчи гуллар воситасида рамзий 
ансамбль яратган. 

— Жорий йилда бир ой давом эти-
ши кутилаётган фестивалда маҳаллий 

ва хорижий сайёҳларни яратилган 
қулайликлар ва янгиликлар ҳам 

қизиқтиради. Шу маънода, фе-
стивалнинг олдингисидан 

фарқлари нимада? Ташриф 
буюрувчиларга қандай 
дастурлар ва туҳфалар 
ҳозирланган, ғолиблар-
ни қандай совғалар кут-
моқда?

— Фарқи талайгина. 
Ҳар куни ва ҳар соатда 
бир-биридан зўр тад-
бирлар режалаштирил-
ган. Хусусан, энг завқли-
си 21 май куни эрталаб 
шаҳар кўчалари бўйлаб 

турфа гуллар билан яса-
тилган ҳар хил русумдаги 

200 дан ортиқ автомобил-
дан иборат карвон юриши, 

тантанали очилиш мароси-
мидир. Ҳар оқшомда гала кон-

церт ва мушакбозлик ҳамда лазер 
шоулар уюштирилади. “Афсоналар 

водийси” боғида Ўзбекистон Миллий 
симфоник оркестрининг “очиқ осмон 
остида”ги концерти, халқаро IT форум, 
дрон шоу ва иллюзия шоуси, халқаро 
ҳунармандлар фестивали ва ярмарка-
лари, “Фарғона водийси модалар ҳафта-
лиги — 2023”, “Ўзбек палови маданияти” 
вилоят чемпионати, қўл жанги бўйича 
Ўзбекистон — Россия халқаро турнири, 
халқаро этноспорт фестивали, Бобур 
боғида эса ёш талантлар шоуси, таниқли 
аския ва кулги усталари ижросида аския 
кечаси, Ўзбекистон давлат филармония-
си концерт дастурларини ташкиллашти-
риш, вилоят мусиқали драма театрида 
спектакллар намойиши белгиланган. 

Истиқлол кўчасида “Дунё таомлари 
Наманганда” гастрофестивали, назм 
ва наво кечалари, ретро тароналар, 
фольклор-бахшичилик мушоиралари, 
кўрик-танловлар, “Заковат” интеллек-
туал баҳслари, халқ ўйинлари ва спорт 
мусобақалари, икебана ва гулдаста уста-
лари беллашуви, қушлар фестивали, 
“Muzqaymoq Party” дастури, ёш болалар 
учун иккала боғда ҳам алоҳида цирк, 
концерт, аниматорлар чиқиши бўлади. 
 Фестивалга Ўзбекистон эстрада юлдуз-
лари, шунингдек, озарбайжонлик машҳур 
хонандалар — Толиб Теле ва Зейнаб 
 Ҳесени ҳамда туркиялик таниқли хонан-
да  Рафет Эл Роман ташриф буюради. 

22-23 май кунлари “Namangan Tech 
Summit” халқаро IT форуми рақамли 
технологиялар соҳаси мутахассис-
лари, дунёнинг етакчи компаниялари 
моҳир дастурчилари, менежерлари 

ҳамда маҳаллий ёш истеъдодлар ва IT 
компаниялар вакилларини бир давра-
га жамлайди. Модалар ҳафталигида 
мамлакатимиздан, Туркия, Қозоғистон, 
Қирғизистон, Россия ва бошқа давлат-
лардан тадбиркорлик субъектлари, ди-
зайнерлар иштирок этади. Ҳозиргача 
Япония, Покистон, Туркия, Хитой ва 
Ҳиндистондан гул шайдолари ўз маҳсу-
лотлари билан фестивалда қатнашиш 
истагини билдирди.

2022 йилда вилоятимизга келган сай-
ёҳларга хизмат кўрсатиш учун 2 минг  
киши жалб этилган. Бу йил эса улар 
сони 4 минг нафардан ошади.  Хори-
жий меҳмонларга муносиб шароитлар 
яратиш мақсадида Наманган давлат 
университети, Наманган чет тиллар 
институти ва Турон халқаро универси-
тети ҳамда Наманган шарқ тиллари ва 
хизмат кўрсатиш техникумининг туризм 

 соҳасида таълим олаётган битирувчи 
босқич талабаларидан иборат 150 ки-
шилик волонтёрлар гуруҳи шаклланти-
рилди. Улар хизмат кўрсатиш бўйича 
ўқитилди. Кўнгилли таржимонлар етти-
та тилда эркин мулоқот қилиб, гид вази-
фасини  бажаради.

Халқаро фестивалга хорижий сай-
ёҳларни жалб қилиш ҳамда иштиро-
кини таъминлаш учун Ташқи ишлар 
вазирлиги орқали 33 мамлакат элчи-
хона ва дипломатик корпуслари, 9 та 
биродар шаҳар делегациялари ҳамда 
54 та йирик хорижий корхона таъсис-
чилари ва халқаро ташкилотлар раҳ-
барлари таклиф этилди. Жумладан, 
Azerbaijan Flower Producers, Korea 
Flower Association, Royal Union of 
Belgian Florists сингари 15 та халқаро 
гулчилар уюшмаси ва йирик гулчилик 
ташкилотига таклифномалар юбори-
либ, кўргазмалари билан қатнашишла-
рини таъминлаш чоралари кўрилди. 

Наманганда туризмнинг янги соҳа-
ларини яратиш ва ривожлантириш мақ-
садида ҳамкорлик қилинаётган Жаҳон 
банки, Германиянинг GIZ, Малайзия-
нинг Сабаҳ штатидаги йирик туризм 

 корхоналари, “Keios” ва “The Journey”, 
UNESCO ва БМТ каби хорижий ташки-
лотлар вакиллари чақирилди.  

Дарвоқе, беш-олти йил бурун На-
манган шаҳрида атиги тўрт-бешта меҳ-
монхона бор эди. Ҳозир улар сони 25 
тага етди. Яна 54 та оилавий меҳмон 
уйи бор. Улар бир вақтнинг ўзида 150 
минг меҳмонни жойлаш сиғимига эга. 
Ишонасизми, аксарият чет элликлар 
масофадан туриб аввалдан меҳмонхо-
наларни банд этмоқда. 

Йўллардаги машиналар ҳаракати-
ни ҳам тартибга солишга оид муаммо-
га ечим изладик. Иккита торроқ кўчада 
йўналиш бир тарафламага ўтказилди. 
Боғ яқинидаги битта кўча автотураргоҳ 
учун ёпилади ва ноқулайлик, тирбанд-
ликнинг олди олинади. Оммавий ахборот 
воситалари, ижтимоий тармоқлар орқа-
ли муаммоли жараёнларни, хабарларни 
мунтазам кузатаман. Фестиваль муноса-
бати билан самолёт ва поезд қўшимча 
рейслари қўйишимиз мумкин. 

Жами сарфланадиган 50 миллиард 
сўмнинг 3 миллиард сўми маданий 
тадбирлар учун, 1,2 миллиард сўми 
транспорт, умумий овқатланиш, савдо 
ва меҳмонхона хизматлари учун, 500 
миллион сўми инфратузилма учун, 1,8 
миллиард сўми янгидан экиладиган гул 
кўчатлари учун йўналтирилди. Ланд-
шафт дизайни асосида Бобур боғининг  
10 гектар жойига 16 миллион, шаҳар 
бўйлаб эса 30 миллион дона гул экил-
ган. Фестиваль якунлари бўйича ғо-
либларни тақдирлаш учун махсус но-
минацияларга қимматбаҳо совғалар, 
фахрли ўринларга пул мукофотлари ва 
олий ўринларга автомобиллар ажра-
тилган ва совринлар 21 июнь куни ёпи-
лиш маросимида ўз эгаларига тантана-
ли топширилади. 

— дастлаб маданий дам олиш учун 
уюштирилган гуллар байрами энди 
чинакам фестиваль даражасига чиқ-
ди. Айтинг-чи, санъат ва саноат уй-
ғунлашаётган мазкур йирик тадбирни 
беш йилдан сўнг қандай тасаввур эта-
сиз?

— Жуда ўринли савол. Ўтмишга назар 
ташласак, беш-олти йил муқаддам гул-
лар байрамини бугунгидек халқаро дара-
жада ўтказиш, вилоятга шунча хорижий 
ва маҳаллий сайёҳларни жалб этиш, 
туристик хизматлар экспортини кўпайти-
ришни тасаввур қилиш қийин эди. Бугун 
гувоҳи бўлиб турибмизки, вилоятимиз-
нинг ташриф қоғози ҳисобланган халқа-
ро гуллар фестивали ҳам кўтаринки кай-
фиятда, юқори савияда уюштириляпти. 

Ҳа, ажойиб ва ўхшаши йўқ, иқти-
содий-инвестициявий имкониятлар 
мужассамлашган бренд-фестиваль 
баҳона меҳмондўст Наманган вилоя-
тини бутун дунёга танитиш имконияти 
мавжуд. Бу йилги халқаро фестивалда  

200 дан ортиқ маҳаллий ва 10 дан зиёд 
хорижий давлат гул шинавандаларию 
гулчи-тадбиркорлари маҳсулотла-
ри билан келиши кутилаётган бўлса, 
беш йилдан кейин нафақат Наманган 
шаҳри, балки бутун вилоят бўйлаб 
ҳамда 40 га яқин чет эллик гулчи тад-
биркор композициялари билан ишти-
рок этади. Хорижий сайёҳларнинг фес-
тивалга ташрифи эса яқин истиқболда 
500-600 минг, яъни ярим миллион на-
фарни ташкил этади, дея бемалол ва 
баралла айтишим мумкин. 

Сўзим охирида барча ватандошлари-
мизни, гулга меҳр-муҳаббат қўйган жаҳон 
аҳлини Намангандаги гуллар сайлига ва 
табиат шодиёнасига чорлаб қоламан. 
Ўзбекистон халқ шоири, ҳамюртимиз 
 Ҳабиб Саъдулла ёзганидек, ростдан ҳам 
катта тўйхонага ўхшар Наманган. Эртага 
Нодирабегим номидаги вилоят кутубхо-
наси рўпарасидаги дарвоза олдида бош-
ланадиган халқаро гуллар фестивалида 
учрашамиз, деган умиддаман. 

“Янги Ўзбекистон” мухбири
Орифжон ЖЎРАЕВ 

суҳбатлашди.

хал³аро гуллар
фестивали

НАМАНГАННИНГ “ТАШРИФ 
¯О¡ОЗИ”ГА АЙЛАНМО¯ДА

ЭРТага 62-ХалқаРО гуллаР феСТивали ОчилаДи

фестиваль арафасида 
“Янги Ўзбекистон” 
газетаси мухбири 
Наманган вилояти 
ҳокими, Олий 
Мажлис Сенати 
аъзоси Шавкатжон 
абдураззоқов билан 
суҳбатлашди.

сайёҳлар ташрифини 2022 йилдагига 
нисбатан 176 фоиз, маҳаллий сайёҳлар 
ташрифини 175 фоиз, туристик хизмат-
лар экспортини эса 6 баробар  ошириш 
мақсад қилинган. 

Айни пайтда Наманган шаҳри, Дав-
латобод, Наманган ва Янги Наманган 
туманларида 100 мингга яқин профес-
сионал ва ҳаваскор гулчи тадбиркорлар 
бор. Икки юз гулчи бултурги фестивал-
да етиштирган гуллари савдосидан 500 
миллиард сўм фойда олган. 

 Эртага очиладиган гуллар фестивали 
21 майдан 21 июнга қадар давом этади. 
Авваллари гуллар байрами икки-уч кун, 
фестивалга айлангач, беш-етти кун, ўт-
ган йили икки ҳафтага чўзилганди. Айни 
дамда тайёргарлик ишлари тўлиқ якуни-
га етди. Фестиваль вилоят марказидаги 
16 гектарли Бобур боғидан ташқари, унга 
туташ Адиблар хиёбони ҳамда Наманган 
шаҳрининг Давлатобод туманида Осиёда 
ягона саналган замонавий “Афсоналар 
водийси” тематик боғида ҳам бўлиб ўта-
ди. Мазкур маданият ва истироҳат боғла-
рига, шаҳар кўчалари ва хиёбонларга 
300 турдаги 30 миллион туп гул, қирқ хил 
манзарали бута кўчатлари экилди. Ни-
дерландия, Австралия, Франциядан кел-
тирилган гуллар диққатингизни тортиши 
табиий. Баҳордан кузгача баҳри дилин-
гизни очадиган сон-саноқсиз райҳон ва 
атиргулларга яна қайтдик. Ўйлайманки, 
бу хушбўй атиргуллар ифори,  фестиваль 
довруғи бутун оламга ёйилади.

“¯УЁШЛИ ХОНАДОН”

2023 йил 20 май, 98-сон Давр нафаси4
инсон қадри учун

Муқобил энергия

Халқимиз кўп оғир синовлардан омон 
ўтган. Бугунги фаровон ва барқарор та-
раққиётга эришгунча бўлган машаққатли 
йўл осон кечмаганини, айниқса, бизнинг 
авлод яхши билади. Шу боис, бугун мам-
лакатимиздаги бағрикенглик, меҳр-саховат, 
ҳамжиҳатлик муҳитида амалга оширилаёт-
ган халқчил ислоҳотлар ҳақида қанча га-
пирсак, ижтимоий адолатнинг амалий ифо-
дасини қанча кўп тилга олсак, ўйлаймизки, 
юрт ва эл олдидаги инсоний бурчимизни 
адо этган бўламиз.

Мақолани сабот ҳақидаги кичик мулоҳа-
задан бошлаганимиз боиси бор. Шу кун-
ларда халқимиз муҳим тарихий ислоҳот 
шукуҳи билан яшамоқда. Бу — янги таҳрир-
даги Конституциямиз кучга киргани билан 
изоҳланади.

Давлат халқ учун қайғурган сиёсий ту-
тумлар барча замонларда ҳам қадрли бўл-
ган ва бу жараён ҳамиша катта ислоҳот-
лар билан кечган. Ислоҳотлар мустаҳкам 
ҳуқуқий асосларга эга бўлсагина жамият-
да ўзгаришлар ҳосиласи пайдо бўлиши, 
шубҳасиз. Шу боис, биз конституциявий 
ислоҳотларни амалга оширдик.

Албатта, бу шунчаки жўн иш эмас. Конс-
титуциявий ислоҳотлар бошлангандан то 
янги таҳрирдаги Конституциямизни қабул 
қилгунча бўлган жараёнда миллионлаб 
юртдошимиз ўз фуқаролик позициясини 
билдириб, фаол иштирок этди. Энг муҳи-
ми, умумхалқ референдуми асосида қабул 
қилинган Конституциямиз бошлаган ис-
лоҳотларимиз ортга қайтмаслигини ҳуқуқий 
жиҳатдан ҳам мустаҳкамлаб берди. Шу 
маънода, Ўзбекистоннинг кўп миллатли 
халқи саботкор халқ эканини яна бир бор 
намойиш этди.

Президентимиз Шавкат Мирзиёев янги-
ланган Конституцияни ҳаётга жорий этиш 
бўйича чора-тадбирлар муҳокамаси юза-
сидан Олий Мажлис палаталари аъзолари, 
сиёсий партиялар ва жамоатчилик вакил-
лари билан 8 май куни ўтказган мулоқотида 
олдимизда турган ғоят муҳим вазифалар 
ҳақида тўхталиб, жумладан, шундай деди: 
“Қадим тарихимиздан келиб чиққан ҳол-
да, ота-боболаримизга хос эзгу қадри-
ятларни рўёбга чиқариш, яъни инсонни 
улуғлаш, унинг ҳуқуқ ва манфаатларини 
таъминлаш, одамларимиз билан ба-
маслаҳат иш кўриш биз учун чинакам 
демократия намунасидир”.

Қатъий сиёсий ирода билан айтилган 
бу гап замирида халқимизнинг узоқ йил-
лик орзу-армонлари мужассам, дейиш 
мумкин. Боиси, инсон дунёга келибдики, 
Худо берган умрини мазмунли ва  шукуҳли 

Бизнинг уч минг йиллик давлатчилик тарихига, бой ва бетакрор маданиятга эга бунёдкор халқимиз бор. қирқ 
миллионга яқинлашиб бораётган бугунги Ўзбекистон халқининг тақдири ва истиқболи, фаровон ҳаёти учун барчамиз 
масъул ва жавобгармиз. Шу сабабдан юртимизда тинчлик ва барқарорликни асраш ва мустаҳкамлаш бундан буён ҳам 
энг муҳим вазифамиз бўлиб қолади.

Шавкат МИРЗИЁЕв,
Ўзбекистон Республикаси Президенти

 ўтказишни истайди. Орзулари рўёбини кўр-
гиси, яхши ва фаровон, камчиликларсиз 
яшагиси келади.

Инсон қадр топган юртнинг нуроний-
лари ҳам ўзгача қадрли бўлади. Бугунги 
Ўзбекистонда шундай: нуронийлар, ёлғиз 
кексалар, ногиронлиги бўлган инсонлар, 
умуман, алоҳида эътиборга муҳтож аҳоли 
қатламига эътибор кучайган. Президенти-
миз ўша кунги нутқида бу каби аҳоли қатла-
мига ижтимоий хизматлар кўламини янада 
кенгайтирамиз, деди. Иш ҳақи, пенсия, на-
фақа ва стипендиялар миқдори мунтазам 
ошириб борилиши ҳақида айтилди. 

Шу куни Президентимиз “Янги таҳрир-
даги Ўзбекистон Республикаси Конс-
титуциясини амалга ошириш бўйича 
биринчи навбатдаги чора-тадбирлар 
тўғрисида”ги фармонни ҳам имзолади. Бу 
билан биз Конституциямизда мустаҳкам-
ланган устувор тамойилларни янги Ўзбе-
кистон улуғвор ғоясига ҳамоҳанг тарзда 
рўёбга чиқаришга киришдик, фуқаролар ўз 
ҳаётида халқ Конституцияси руҳини яққол 
ҳис этиб туриш йўлига ўтдик.

Аслида, бу мақсад йўлидаги ислоҳот-
лар бошланганига салкам етти йил бўл-
ган. Хусусан, 2022 йилдан “ҳаракатлар 
стратегия сидан — Тараққиёт стратегия-
си сари” қадам қўйдик. Шу тариқа мил-
лий тараққиётимизнинг иккинчи босқичи 
 бошланди. 

Бугун жамиятимизнинг янги қиёфаси 
ҳақида кўп гапиряпмиз. У, аввало, нима-
ларда намоён бўлади? Президентимиз 
“Янги Ўзбекистон стратегияси” китоби-
да кучли ижтимоий сиёсат ҳақида гапи-
рар экан, жумладан, шундай деган эди:  

“ҳар қандай жамиятнинг маданиятли-
лик, бағрикенглик ва меҳрибонлик ху-
сусиятлари имконияти чекланган, ноги-
ронлиги бўлган, боқувчисини йўқотган 
шахслар ва кексаларга бўлган муноса-
бати билан белгиланади”. Бу гап зами-
рида катта тарихий асос, миллий тарбия 
руҳи ва қадриятий тушунчалар мужассам 
эканини англаш қийин эмас.

Гап ёши улуғ инсонлар ҳаётини яхши-
лашга бағишланган меҳрли сиёсат ҳақида 
кетар экан, таъкидлаш жоизки, кексаларга 
эъзоз-эҳтиром кўрсатиш, саломатлиги-
ни муҳофаза қилиш, уларнинг бой ҳаётий 
тажрибасидан ёшлар тарбиясида унум-
ли фойдаланиш халқимизнинг азалий 

 қадрияти эканини айтиш ўринли бўлади. 
Янги Ўзбекистоннинг Тараққиёт стратегия-
сини амалга ошириш жараёнида бу бора-
даги азалий анъаналаримиз давомийлиги-
ни таъминлаш ва янги босқичга кўтаришга 
алоҳида эътибор қаратилмоқда. 

Президентимиз ташаббуси билан нуро-
нийларнинг ижтимоий ҳимоясини кучай-
тириш, уларни ижтимоий ҳимоя қилиш ва 
жамиятдаги ислоҳотларда фаоллигини 
ошириш, соғлиғини асраш ва умрини узай-
тириш учун зарур шароит яратиш давлат 
сиёсатининг устувор йўналишларидан би-
рига айланди. Бу борада кейинги йилларда 
ўндан ортиқ қонун ҳужжатлари қабул қили-
ниб, кексаларнинг ҳаётдан рози ва миннат-
дор бўлиб яшаши учун кенг кўламли ишлар 
амалга оширилди. 

Имконияти чекланган фуқаролар ва 
якка-ёлғиз нуронийларга кўрсатилаётган 
тиббий-ижтимоий ёрдам даражаси ва си-
фати кескин яхшиланганини, муҳтож кек-
салар, ногиронларни сифатли ёрдамчи 
ва техник реабилитация воситалари би-
лан таъминлаш даражаси оширилганини, 
соғломлаштириш ва даволаш муассасала-
ри моддий-техник базаси мустаҳкамланга-
нини таъкидлаш лозим. Ўзгалар парвари-
шига муҳтож бўлган ёлғиз кексаларни ҳар 
йили бир маротаба “Нуроний” жамғармаси 
маблағлари ҳисобидан санаторийларда 
бепул соғломлаштириш йўлга қўйилди. 
Кексаларга давлат театрлари ва музейла-
рига бепул чипта бериляпти, улар жисмо-
ний тарбия ва спорт йўналишидаги муас-
сасаларда спорт билан шуғулланиши учун 
шароит яратилмоқда. Нуронийлар, хусу-
сан, уруш ва меҳнат фахрийлари  тарихий 

шаҳарлар ва муқаддас қадамжоларга тез-
тез саёҳат ва зиёратга бориб турибди.

Камбағалликни қисқартириш ва банд-
лик, Иқтисодиёт ва молия ҳамда Соғлиқни 
сақлаш вазирликлари томонидан қабул 
қилинган қўшма қарор асосида “Нуроний” 
жамғармаси маблағи ҳисобидан шароити 
оғир ва кам таъминланган 17 мингга яқин 
кекса чуқурлаштирилган бепул тиббий 
кўрикдан ўтказилди. Кекса, ёрдамга муҳтож 
ёки ногиронлиги бўлган фуқароларга ноги-
ронлар аравачаси, эшитиш мосламаси ва 
бошқа реабилитация воситалари берили-
ши йўлга қўйилган. “Нуроний” жамғармаси 
маблағлари ҳисобидан ўзгалар парвари-
шига муҳтож ва ёлғиз яшовчи 7578 кексага 

10 миллиард 308 миллион 500 минг сўмлик 
имтиёзли йўлланма топширилгани, реа-
билитация қилишнинг техник воситалари 
билан таъминлаш мақсадида 1 миллиард 
814 миллион сўм сарфлангани фикримиз 
далилидир.

Яна бир мисол. Ўтган йили жамғарма 
ҳудудий бўлимлари, ҳокимлик ва ҳомий-
лар томонидан жами 28,5 минг нафарга 
яқин, “Нуроний” жамғармаси ҳисобидан 
15 мингдан зиёд кекса авлод вакиллари-
нинг тарихий шаҳарлар ва муқаддас қа-
дамжоларга саёҳати ташкил этилди. Ушбу 
мақсадлар учун жамғарма маблағлари 
ҳисобидан 3 миллиард 936 миллион сўм 
йўналтирилди. 

Кексаларнинг жисмоний тарбия ва 
спорт йўналишидаги муассасаларда (ста-
дион, спорт заллари, бассейн ва бошқа 
спорт мажмуалари) шуғулланиши учун те-
гишли спорт муассасаларига абонемент 
харажатларини қоплаб бериш мақсадида 

354,6 миллион сўм, давлат театрлари ва 
музейлари чипталари учун 737,6 мил-
лион сўм маблағ тўлаб берилди. Умуман, 
 “Нуроний” жамғармаси республика бошқа-
руви томонидан унинг ҳудудий бўлимлари-
га ўтказиб берилган маблағ ҳисобидан бу-
гунги кунга қадар якка-ёлғиз, эҳтиёжманд 
кекса авлод вакилларига жами 1 миллиард 
330 миллион сўмдан кўпроқ моддий ёрдам 
кўрсатилди.

Миллий ва умуминсоний қадриятларни 
ўзида мужассам этган “Ҳеч ким меҳр ва 
эътибордан четда қолмасин” шиори ости-
да ўзгалар парваришига муҳтож бўлган 
ёлғиз кексалар муаммоларини аниқлаш, 
мутасадди ташкилот ва идоралар билан 

ҳамкорликда уларни ҳал этиш борасида 
олиб борилаётган тизимли ишлар янада 
кенгайтирилди. “Нуроний” жамғармасининг 
Қорақалпоғистон Республикаси, Тошкент 
шаҳри ва вилоятлардаги бўлимлари томо-
нидан давлат ва жамоат ташкилотлари би-
лан ҳамкорликда мамлакатимиз бўйлаб 20 
мингга яқин ўзгалар парваришига муҳтож 
якка-ёлғиз ва ёлғиз яшовчи кексалар рўйха-
ти шакллантирилиб, муаммолари ўрганил-
ди. Наврўз байрами муносабати билан 16 
мингдан зиёд ўзгалар парваришига муҳтож 
нуроний ҳолидан хабар олинди. Муборак 
Рамазон ойида бу борадаги ишлар янада 
самарали бўлди. 

Айниқса, давлатимиз раҳбари ташаб-
буси билан Умра зиёратига боришни ният 
қилиб, имкон тополмай юрган бир гуруҳ 
эҳтиёжманд ҳамюртларимизнинг орзуси 
рўёбга чиққани қувонарли воқеа бўлди. 
Маҳаллий ҳокимликлар, давлат ва жамоат 
ташкилотлари ҳамда “Нуроний” жамғар-
маси ҳудудий бўлимлари иштирокида 
жойларда ташкил этилган хайру эҳсон 
тадбирларида нуронийларимиз, меҳнат 
фахрийлари, маҳалла кайвонилари, оқ-
соқоллар дийдорлашиб, ижтимоий ҳимоя-
га муҳтож, кам таъминланган оилалар 
хонадонларида, меҳр- эътиборга муҳтож 
кексалар учун ифторлик дастурхонлари 
ёзилди. Эл-юрт орасида обрў-эътиборли 
нуронийларимиз бошчилигида ўтган бун-
дай тадбирлар маҳаллаларда тотувлик, 
ҳамжиҳатлик, меҳр-оқибат муҳитини яна-
да мустаҳкамлашга ҳисса қўшди. 

Ўз навбатида, маҳаллалардаги “Кек-
салар маслаҳати” гуруҳи ва Нуронийлар 
жамоатчилик кенгаши аъзоларининг бой 
ҳаётий тажрибасидан унумли фойдаланиб 
ўтказилган маънавий-маърифий тадбир-
лар натижасида 155 мингга яқин профилак-
тик ҳисобда турган ёшнинг соғлом турмуш 
тарзига қайтишига, 22 мингдан ортиқ оила 
ажрашишининг олди олинишига ҳамда 3 
мингдан ортиқ нотинч оила яраштирили-
шига эришилди.

Президентимизнинг 2023 йил 11 март-
даги “Кекса авлод вакилларини ҳар томон-
лама қўллаб-қувватлаш ҳамда уларнинг 
ижтимоий фаоллигини оширишга доир 
қўшимча чора-тадбирлар тўғрисида”ги қа-
рори билан нуронийларнинг жамиятдаги 
фаол лигини ошириш ва ижтимоий-иқтисо-
дий ислоҳотларда тўлақонли иштирок эти-
ши учун зарур шароит яратишга қаратилган 
тизимли ишлар яна бир поғона кўтарилди. 
Қарорга мувофиқ, нуронийларнинг диққат-
га сазовор масканларга саёҳат ва зиёра-
тини ташкил этиш учун “Нуроний” жамғар-
маси маблағи ҳисобидан иккита замонавий 
автобус сотиб олинди. Қарорда белгилан-
ган вазифалар ижросидан келиб чиқиб, иш 
фаолиятини бошлаган “Нуроний-сайёҳ” 
МЧЖ Рамазон ойида Тошкент шаҳри ва 

Тошкент вилоятида истиқомат қилувчи эл-
лик нафар меҳнат фахрийсининг Зангиота 
зиёратгоҳига саёҳатини ташкил этди. 

Муборак айём кунлари вилоятларда 
янги барпо этилган шаҳар ва хиёбонлар 
бўйлаб нуронийларнинг саёҳати уюшти-
рилди. Андижон вилоятида фаол, якка- 
ёлғиз яшовчи бир гуруҳ нуронийларнинг 
Янги Андижон шаҳрига, Самарқанд вилоя-
тида бир гуруҳ нуронийларнинг “Боқий 
шаҳар” мажмуасига, бухоролик бир гуруҳ 
кексаларнинг Янги Бухоро мажмуасига 
 саёҳати ташкил этилди. 

Ёшларни эртанги куннинг муносиб эга-
лари қилиб тарбиялашда кекса авлод 
вакилларининг ўрни ва роли янада мус-
таҳкамланди. Ёшларимиз тарбиясида, 
жиноятчилик ва ҳуқуқбузарликларнинг 
олдини олишда, маҳаллалар ва оилалар-
даги ижтимоий-маънавий муҳитни соғлом-
лаштиришда пиру бадавлат отахону она-
хонлар тажрибасидан кенг фойдаланишга 
алоҳида эътибор қаратилмоқда. 

Қарорга кўра, “Нуроний” жамғарма-
си туман (шаҳар) бўлимларининг ташкил 
этилиши, Қорақалпоғистон Республикаси, 
вилоятлар ва Тошкент шаҳар ҳамда ту-
ман (шаҳар) бўлимлари раисларига ҳоким 
маслаҳатчиси мақоми берилиши, Қорақал-
поғистон Республикаси Вазирлар Кенгаши 
раиси, вилоятлар ва Тошкент шаҳар ҳамда 
туман (шаҳар) ҳокимларининг тегишлича 
“Нуроний” жамғармаси бўлимлари Ва-
сийлик кенгаши раиси этиб белгиланиши 
нуронийларга юксак эътиборнинг амалий 
ифодаси бўлди. Қолаверса, маҳалла раи-
сининг кексалар ва фахрийлар бўйича 
маслаҳатчиси бир пайтнинг ўзида маҳал-
ладаги “Кексалар маслаҳати” гуруҳига ра-
ислик қилмоқда. “Бир нуроний — ўн ёшга 
масъул” тамойили ҳамда “Нуроний ҳар бир 
оилага масъул” лойиҳаси асосида фаолият 
олиб борган ва ижобий натижаларга эриш-
ган нуронийларни жамғарма маблағлари 
ҳисобидан рағбатлантириб бориш тизими 
жорий этилди.

Аҳолининг ижтимоий соҳадаги муаммо-
лари, жумладан, озиқ-овқат ва дори-дар-
мон воситаларининг сунъий оширилиши 
ҳамда мактабларда ўқувчилар давомати, 
тадбиркорлик фаолияти, бандлик, то-
морқадан фойдаланиш ва бошқа йўналиш-
лардаги муаммоларининг ҳал этилиши 
каби бир қатор ҳуқуқ, имтиёз ва имконият-
лар яратиб берилиши фахрийларга бўлган 
ҳурмат-эҳтиромнинг яна бир нишонасидир. 
Бу айни вақтда “Нуроний” жамғармаси-
нинг жамиятдаги мақоми ва нуфузини ҳам 
кўтарди. 

Шу билан бирга, қарорда мамлакат аҳо-
лисининг қарийб 60 фоизини ташкил эта-
ётган 18 ёшдан 35 ёшгача бўлган ёшлар 
тарбиясида кекса авлод вакилларининг 
бой ҳаётий тажрибаси, билими ва салоҳия-
тига суяниб, бир қатор тадбирларни амалга 
ошириш ҳам белгилаб берилди.

Хусусан, мактабгача ва мактаб таъли-
ми тизими муассасаларида “Иккита тил ва 
бир касб” тамойили асосида олиб борила-
ётган ишлар сифати ва самарадорлигини 
назорат қилиб бориш, “Бир нуроний — ўн 
ёшга масъул” тамойили асосида юртимиз-
да амалга оширилаётган ислоҳотларга 
хайрихоҳ бўлган “Кексалар маслаҳати” гу-
руҳи аъзоларининг ҳар бирига ўн нафар-
дан маҳалладаги уюшмаган ва муаммоли 
ёшларни ҳамда оилаларни бириктириб 
чиқиш белгиланди. Бой ҳаётий тажрибага 
эга зиёли, ҳунарманд, тадбиркор, фермер 
ва бошқа соҳа вакиллари бўлган нуроний-
ларнинг таълим муассасаларига бирикти-
рилиши биз, кекса авлод вакилларининг 
жамият олдидаги масъулиятимизни янада 
оширади. 

Айни вақтда мамлакатимизда олиб бо-
рилаётган янги босқичдаги кенг кўламли 
ислоҳотларга, янги Ўзбекистонни барпо 
этишдек тарихий жараёнга биз ҳам ўз ҳис-
самизни қўшишни истаймиз. Мурожаат-
номада эса ёш авлодни баркамол, эл-юрт 
учун фидойи инсонлар этиб тарбиялашда 
нуронийларга таянишини алоҳида таъкид-
лади. Буларнинг барчаси бизга куч-қувват, 
рағбат беради.

Бугунги мураккаб глобаллашув жараёни 
кечаётган даврда бебаҳо бойлигимиз бўл-
ган тинчлигимизни асраб-авайлаш, одам-
ларимизни, айниқса, ёш авлодни бугунги 
тинчлик-осойишталик қадрига етишга ўр-
гатиш, ёшларимизни ёт ғоя ва мафкуралар 
таъсиридан асраб, ватанпарварлик руҳида 
тарбиялаш, она юртга меҳри ва садоқатини 
оширишга муносиб ҳисса қўшиш “Нуроний” 
жамғармаси теварагида бирлашган биз, 
кекса авлод вакилларининг чин инсоний 
бурчимиздир.

Халқимизнинг ва давлатимиз раҳбари-
нинг бизга билдираётган юксак ишончи ва 
эътиборига жавобан ўзимизнинг бой ҳаё-
тий ва касбий тажрибамиз билан юртимиз 
ободлиги, фаровонлиги ҳамда гуллаб-яш-
наши йўлида куч-ғайратимизни аямаймиз.

Шуҳрат УСМОНОВ, 
Ўзбекистон 
фахрийларининг ижтимоий 
фаолиятини қўллаб-
қувватлаш “Нуроний”
жамғармаси бошқаруви 
раиси ўринбосари

ИЖТИМОИЙ АДОЛАТ ТАМОЙИЛИ
нуронийларни ¿ºллаб-¿увватлашда ³ам ºз аксини топмо¿да

Ўз мақсади сари ҳеч бир қийинчиликдан қўрқмасдан, 
мушкулотларни сабру матонат билан енгиб ўтиб, мардонавор 
олдинга интилган кишиларни саботли одам, деймиз. уларнинг 
шижоати, ҳаётга бўлган завқли муҳаббатидан бошқалар ҳам 
куч олади. 

бир  киловатини минг сўмдан сотишни йўлга 
қўйдик. Энг муҳими, чироқ ўчиб қолиши билан 
боғлиқ эски муаммолар буткул барҳам топди. 
Айни кунда тежамкор қуёш электр панелла-
рини тадбиркорлик фаолиятимиздаги қишлоқ 
хўжалиги маҳсулоти сақлайдиган омборларга 
ўрнатишни кўзлаб турибмиз. Чунки бу мақ-
садларимиз учун ҳар ойда 5 миллион сўмдан 
ортиқ электр энергияси сарфлашимизга тўғри 
келади. Қуёш панеллари ортиқча харажат ва 
оворагарчиликларга чек қўйиш, маҳсулот тан-
нархининг арзон ва сифатли бўлишини таъ-
минлайди.

Ҳамқишлоқларига ҳавас қилиб, хонадо-
нида муқобил электр энергияси ишлаб чиқа-
рувчи қуёш панеллари ўрнатиш истагида 
бўлган яқинлар, қўни-қўшнилар сафи кен-
гаймоқда. Чунки бир оила кундалик ҳаёти-
да бошланган ташаббус ўзининг иқтисодий 
самарадорлиги билан кўпчиликнинг эътибо-
рини тортди. Дастлабки ҳисоб-китобларга 
кўра, хонадон туман электр тармоқларига 
ҳар куни 80 минг сўм қийматдаги электр 
энергияси сотяпти. Бу миқдор бир ойга 
кўпайтирилса, даромад миқдори 2 миллион 
400 минг сўмни ташкил қилади. Демак, қуёш 
панеллари ўрнатилиши ҳисобига оила ўз 
эҳтиёжини бепул энергия билан таъминлаб-
гина қолмай, қўшимча даромад ҳам олиш, 
муқобил электр қурилмаси ўрнатиш ва ишга 
тушириш билан боғлиқ харажатлар ўрнини 
тўлдириш имкониятига ҳам эга бўляпти.  

Қолаверса, жорий йил 1 апрелдан бошлаб 
умумий қуввати 100 кВтгача бўлган қайта тикла-
нувчи энергия манбалари қурилмаларини ўр-
натган жисмоний ва юридик шахсларга солиқ 
борасида бир қатор имтиёзлар берилмоқда. 

— Электр энергиясидан фойдаланиш 
ҳажми йилдан-йилга ортиб бораётган бир 
пайтда муқобил электр энергиясидан фой-
даланиш борасида бошланган ташаббус 
ҳар жиҳатдан қулай ва самарали, — дейди 
 Олтиариқ туман камбағалликни қисқарти-
риш ва бандлик бўлими бошлиғи ўринбосари 
 Рўзимуҳаммад Ҳамдамов. — Айни кунларда 
хонадонларда бўлиб, муқобил электр қурил-
маларидан фойдаланиш истагида бўлганлар-
га Президентимиз ва ҳукуматимиз томонидан 
яратиб берилаётган имтиёз ва имкониятлар 
ҳақида тушунтириш-тарғибот ишларини олиб 
боряпмиз. Уларга қуввати 0,5 кВт соатдан, 
10 кВтгача бўлган қуёш панелларидан фой-
даланиш таклиф этилмоқда. Шу кунга қадар 
“Қуёшли хонадон” лойиҳаси доирасида юз-
дан ортиқ ташаббускор аҳоли хонадонларига 
қайта тикланувчи энергия қурилмалари ўрна-
тилди. Шунингдек, 72 та маҳалла фуқаролар 
йиғинида фаолият кўрсатиб келаётган 5 на-
фар маҳалла фаоллари хонадонларига ҳам 
қуёш панеллари ўрнатиш борасида амалий  
ишлар давом этмоқда. Йил охирига қадар ту-
манимиздаги  360 дан ортиқ аҳоли хонадони-
га муқобиллик асосида ишловчи қуёш панел-
лари ўрнатилади.

Таҳлилларга кўра, тумандаги электр 
энергияси билан боғлиқ тақчилликни қоп-
лаш мақсадида барча ижтимоий соҳа объ-
ектлари ва давлат идоралари, тадбиркор-
лик субъектларига умумий қуввати 1,3 МВт 
бўлган қуёш панеллари ўрнатиш, Олтиариқ  
инновацон ҳудудида қуёш ҳаво иситкич, 
шамол энергияси лойиҳаларини синовдан 
ўтказиш ва амалиётга жорий этиш, мавжуд 
сув ресурсларидан фойдаланган ҳолда, 
кичик ГЭСлар қуриш, кўп қаватли уйларга 
қуёш панеллари ўрнатиш, энергия тежам-
кор жиҳозлардан фойдаланиш борасида 
амалий ишлар олиб борилмоқда.

Тадқиқотчиларнинг айтишича, дунёда  
1 квадрат метр майдон учун энергия сарфи 
йилига 120-150 кВт/соатни ташкил этади. 
Мамлакатимизда эса худди шунча ҳажмдаги 
майдон учун 390 кВт/соат электр энергияси 
сарфланар экан. Келгуси ўн-ўн беш йилда 
аҳоли ва иқтисодиёт тармоқларида электр 
энергиясига бўлган талаб икки баробар 
кўпайи ши инобатга олинса, нафақат электр 
энергияси ишлаб чиқариш ҳажмини ошириш, 
балки энергия тежамкор воситалар ҳамда 
муқобил энергия манбаларидан фойдала-
ниш борасидаги ташаббусларни оммалашти-
риш, қўллаб-қувватлаш бугунги куннинг энг 
 долзарб масаласига айланмоқда. 

Расулжон КАМОЛОВ,
“Янги Ўзбекистон” мухбири

Олтиариқ  тумани “Жўрак” 
маҳалла фуқаролар йиғинида 
яшовчи қобилжон Ҳошимов 
хонадонининг муқобил 
энергия — қуёш панелларидан 
фойдаланиш борасидаги 
тажрибаси оммалашмоқда. 
Сабаби, хонадон ўз  
эҳтиёжидан ортган электр 
энергиясини сотишни ҳам 
йўлга қўйди.

— Уйимиз томига 10 кВт соат қувватга эга 
қуёш панеллари ўрнатиб, муқобил энергия 
ишлаб чиқара бошладик, — дейди хонадон 
соҳиби. — Оиламиз катта, бундан ташқари, 
кичик ишлаб чиқариш тармоғи ташкил қилга-
нимиз сабабли ҳар ойда бир миллион сўмга 
яқин электр энергияси сарфлаймиз. Янги 
қурилма туфайли эҳтиёжимиздан ортган 
электр энергиясини туман электр тармоқла-
ри билан тузилган шартномага мувофиқ, ҳар 

электр энергияси сотишдан кунига 
80 минг сºм даромад кºрмо¿да

Нигоҳ 2023 йил 20 май, 98-сон 5
нуқтаи назар

Юртимизда 8 та давлат ва мажмуа (ланд-
шафт) буюртма қўриқхонаси, 13 та миллий ва 
табиат боғи, 11 та табиат ёдгорлиги, 2 та биос-
фера резервати, 12 та буюртма қўриқхонаси, 
1 та жайронлар махсус питомниги бор. Барча-
сининг умумий майдони 6,321 миллион гектар-
дан ошади. Шу боис, Ўзбекистоннинг сайёҳлик 
салоҳияти деганда кўп асрлик тарихий мерос, 
диққатга сазовор табиий масканлар, нодир 
моддий ва маданий бойликлар, лаззатли таом-
лар ва ноёб экологик ҳудудлар кўз ўнгимизда 
намоён бўлади. Келинг, шу жиҳатларга бир оз 
кенгроқ назар ташлайлик.

Диёримиз, Самарқанд, Бухоро, Хива, Термиз, 
Шаҳрисабз каби кўп асрли тарихий шаҳарлари 
билан машҳур. Кўҳна савдо йўллари чорраҳасида 
жойлашган маданият ва савдо марказлари сифа-
тида бу шаҳарларнинг донғи етти иқлимга тарал-
ган. Уларда бой меъморлик намуналари, жумла-
дан, масжид, мадраса ва мақбаралар сақланиб 
қолган. Мана шу жиҳатлар тарихий шаҳарлари-
мизни, албатта, келиб кўриш шарт бўлган ноёб 
сайёҳлик масканлари мақомига кўтарган.

Иккинчидан, диққатга сазовор табиий ҳу-
дудлар: тоғлар, чўллар, кўл ва дарёларимиз 
бор. Бу ерларда жониворларнинг ноёб турлари 
яшайдиган қўриқхоналар, Амударё ўзанлари-
даги тўқайзорлар, Шоҳимардон, Бўстонлиқ, Ки-
тобнинг сўлим масканлари, ҳатто Орол денгизи 
қуриган қисмининг бугунги манзаралари сай-
ёҳлар учун қизиқарли бўлиши шубҳасиз.

Учинчидан, ўзига хос маданиятимиз ва санъ-
атимиз билан ҳар қанча фахрлансак арзийди. 
Мамлакатимиз кўплаб миллий рақс ва ашула-
лар, дилтортар куй-оҳанглар ва ҳунармандлик-
нинг ноёб асрий анъаналари сақланиб қолган 
ўлка сифатида эътироф этилади. Шунингдек, 
музей ва галереяларга, очиқ осмон остидаги 
қалъаларга бориш, миллий ўйин-томошалар-
дан, ҳунармандлик санъатининг бетакрор ама-
лий намуналаридан баҳраманд бўлиш мумкин. 
Юртимиздаги музейларнинг ҳар бири тарих 
билан бугуннинг ришталари узвийлиги, соҳа 
ва йўналишларда эришилган муваффақиятлар 
ҳақида сўзлайди.

Тўртинчидан, гастрономия борасида им-
кониятимиз катта. Зотан, Ўзбекистон Шарқ ва 
Ғарб таомларининг ўзига хос уйғунлигидан 
иборат ошхонаси билан машҳур. Сайёҳлар 
қадимий услуб бўйича тайёрланадиган палов, 
шўрва, лағмон, сомса каби таомларни татиб 
кўриши ёки уларни ўзлари тайёрлаши учун 
шарт-шароит мавжуд.

Мазкур йўналишларнинг ўзи туризм ҳам 
иқтисодий, ҳам ижтимоий-маданий аҳамиятга 
эга, кенг қамровли соҳа эканини кўрсатиб ту-
рибди. У даромад келтириши бўйича дунёда 
учинчи ўринда туради. Яна бир муҳим жиҳати 
— кам харажат билан кўп иш ўринлари яратиш 
имконини беради. Биргина сервис йўналишини 
олсак, ушбу фаолият доираси пойтахтимизда-
ги йирик меҳмонхоналардан тортиб, қадимий 
шаҳарларимиздаги кичик хостеллар, меҳмон 
уйлари, авиа, темир йўл, такси хизматлари, 
халқаро аэропортлардаги бутиклар, Бухоро ва 
Хиванинг хушманзара кўчаларидаги мўъжаз 
ҳунармандлик дўконларигача қамраб олади. Бу 
борада сарфланган бир доллар уч ҳисса бўлиб 
қайтади. Шундай бўлса-да, узоқ йиллар мобай-
нида мамлакатимизнинг бу салоҳиятидан тўла-
лигича фойдаланилмади. Масалан, 2011-2016 
йилларда хорижий меҳмонларнинг юртимизга 
ўртача йиллик ташрифи атиги 8 фоиз ўсган.

Қизиқарли манзиллар кўп, 
маълумот кам

Кейинги йилларда мамлакатимизнинг барча 
иқтисодий тармоқлари сингари туризм ҳам ян-
гича босқичда ривожлана бошлади. 2016 йил 
декабрь ойи бошларида давлатимиз раҳбари 
мутасаддилар олдига туризмни жадал ривож-
лантириш вазифасини қўйди ва бу бўйича те-
гишли ҳужжатни имзолади. Ваколатли орган 
ташкил этилди. Шу йўналишдаги тадбиркор-
ларга солиқ имтиёзлари ва преференциялар 
тақдим этиш, миллий туризм салоҳиятини ички 
ва ташқи бозорда самарали тарғиб қилиш учун 
шароит яратиш бўйича қарорлар қабул қилин-
ди. Виза режими либераллаштирилди. Айни 
пайтда 90 мамлакат фуқароси Ўзбекистонга 
визасиз кела олади, яна 60 давлат аҳолиси уни 
интернет орқали олиш имкониятига эга.

Туризмни ривожлантиришга қаратилаёт-
ган эътиборни жаҳон ҳамжамияти эътироф 
этмоқда. Соҳани қўллаб-қувватлашга доир 
90 дан ортиқ норматив-ҳуқуқий ҳужжатнинг 
қабул қилингани мамлакатимизда соҳанинг 

 йўналишларини диверсификация қилиш, 
 Ўзбекистоннинг халқаро майдондаги жозиба-
дорлигини оширишга хизмат қиляпти. Бу йил 
юртимизда Жаҳон туризм ташкилоти Бош ас-
самблеяси йиғилиши ўтказилиши, Самарқанд 
2023 йилда Жаҳон туризм пойтахти деб тан-
лангани ҳам шундан далолат беради.

Коронавирус пандемияси дунё миқёсида ту-
ризм ривожига салбий таъсир кўрсатди. Чега-
раларнинг ёпилиши, хорижий мамлакатлардан 
сайёҳлар келишига доир турли чекловлар, вак-
цинацияга оид талаблар ва бошқа муаммолар 
шулар жумласидан. Шунга қарамай, Ўзбекис-
тонда хавфсизлик қоидаларига риоя қилган 
ҳолда сайёҳликни қўллаб-қувватлаш бўйича 
муҳим қарорлар қабул қилинди, соҳа вакиллари 
рағбатлантирилди, имтиёзлар берилди.

Бу чора-тадбирларнинг амалий натижалари 
сайёҳлар сони кескин ортиб бораётганида яққол 
кўриниб турибди. Масалан, ўтган йили юртимизга 
келган хорижлик сайёҳлар сони 2021 йилдагига 
нисбатан 3 баробар ошган. Соҳа экспорти 1 мил-
лиард 600 миллион долларни ташкил этган. Ички 
туризм дастурлари доирасида 11 миллиондан 
зиёд аҳоли саёҳат қилган. Самарқандда янги ту-
ризм маркази барпо этилгани натижасида у ерга 
қўшимча 2 миллион сайёҳ борган.

Аслида, мамлакатимизнинг бу соҳадаги са-
лоҳияти бундан анча юқори. Юртимизга кел-
моқчи бўлганлар жуда кўп. Лекин уларни қи-
зиқтирадиган жойлар ҳақида маълумот кам, 
4-5 кун олиб қоладиган дастурлар етишмайди. 
 Самолёт ва поездга билетни бир неча ой ол-
диндан сотиб олишда ноаниқликлар мавжуд.

Президентимиз раислигида шу йил 29 март 
куни мамлакатимиз туризм салоҳиятини оши-
риш масалалари муҳокамаси юзасидан ўтка-
зилган видеоселектор йиғилишида соҳа ри-
вожига тўсиқ бўлаётган шу каби муаммолар 
танқидий таҳлил қилиниб, муҳим чора-тадбир-
лар белгиланди. Давлатимиз раҳбарининг жо-
рий йил 30 апрелдаги “Ички туризм хизматла-
рини диверсификация қилишга оид қўшимча 
чора-тадбирлар тўғрисида”ги қарори эса видео-
селектор йиғилишида белгилаб берилган вази-
фаларнинг мантиқий давоми ва ҳуқуқий асоси 

бўлди. Унда мамлакатимиз иқтисодиётида ту-
ризмни стратегик даражага кўтариш, ички сай-
ёҳлик хизматларини диверсификация қилиш ва 
ҳажмини кескин кўпайтириш, сифатини яхши-
лаш ва жаҳон бозорларида рақобатбардошли-
гини ошириш, тадбиркорлик субъектлари учун 
қўшимча имкониятлар яратиш, замонавий хиз-
матлар инфратузилмасини жадал ривожланти-
риш, шунингдек, аҳолини иш билан таъминлаш 
ва уларнинг даромад манбаини кенгайтиришни 
таъминлаш масалалари ижросининг аниқ муд-
дати ва манзиллари кўрсатиб берилди. Ушбу 
вазифаларнинг ўз вақтида бажарилиши мамла-
катимизга жорий йилнинг ўзида 7 миллион хо-
рижлик ва 12 миллион маҳаллий сайёҳни қабул 
қилиш имконини беради.

ҳудудларнинг туризм 
салоҳияти

Ҳудудларнинг сайёҳлик салоҳиятини оши-
риш борасида кўплаб ишлар қилинмоқда. Ле-
кин бу борадаги мавжуд имкониятлар тўлиқ 

ишга солиняпти, деб бўлмайди. Давлатимиз 
раҳбари айни шу масалага эътибор қаратар 
экан, ҳар бир туманда салоҳиятни лойиҳага, 
лойиҳани иш ўринларига айлантириш муҳим 
аҳамият касб этишини таъкидлади. Масалан, 
Шаҳрисабз ва Китоб туманларига ёз фаслида 
кўплаб маҳаллий ва чет эллик сайёҳлар кела-
ди. Ҳар бир меҳмон ўрта ҳисобда 1 миллион 
сўмгача сарфлайди. Лекин замонавий шароит 
ва инфратузилма етарли эмас.

Президентимизнинг 2022 йил 28 декабрда-
ги “Ўзбекистон Республикасининг 2023-2025 
йилларга мўлжалланган инвестиция дастурини 
амалга ошириш чора-тадбирлари тўғрисида”ги 
қарорида Шаҳрисабз шаҳри ва Китоб тумани 
марказида оқова сув тизимларини реконструк-
ция қилиш ҳамда қуриш учун 81,7 миллион АҚШ 
доллари ажратилгани ҳам ҳудуднинг инвес-
тицион, туристик салоҳияти ва жозибадорлиги-
ни оширишга хизмат қилади.

Давлатимиз раҳбарининг шу йил 24 фев-
ралда Қашқадарё вилоятига ташрифи чоғи-
да Шаҳрисабз, Китоб, Қамаши ва Яккабоғ 
туманларида туризмни ривожлантириш учун 
Шаҳрисабз — Қарши — Самарқанд йўналиши 
бўйлаб электропоезд қатновини йўлга қўйиш 
вазифаси белгиланди. Бу туризм билан бирга 
савдо ва сервис тараққиётига ҳам қўшимча 
туртки беради.

Мутахассисларнинг таҳлилича, Китоб тума-
нига инвестицияларни жалб қилиш бўйича энг 
устувор йўналишлардан бири туризмдир. Ту-
маннинг географик жиҳатдан қулай тоғли ҳудуд-
да жойлашгани, кўплаб дам олиш масканлари 
ва санаторийлар, Ҳазрати Башир, Хўжа Неъ-
матуллоҳ, Ҳазрати Султон каби зиёратгоҳлар, 
Ҳисор ва Китоб қўриқхонаси, Майданак расад-
хонаси мавжудлиги, йилнинг тўрт фаслида эко, 
агро, этно, тиббий, гастрономик, экстремал 
туризм турларини ривожлантириш, дам олиш 
инфратузилмасини яратиш инвесторлар учун 
ҳам кенг имконият беради. Шаҳрисабз тумани 
учун ҳам бу соҳа инвестицияларни жалб қилиш 
юзасидан “ўсиш нуқтаси” сифатида танланган. 
Мираки, Кўл, Ғилон, Ҳисорак ҳудудларида йил 
давомида туризмнинг кўплаб турларини ташкил 

этиш мумкин. Қамаши, Яккабоғ туманларининг 
сайёҳлик жозибадорлигига доир бундай мисол-
лар рўйхати ҳам оз эмас. Хусусан, Яккабоғнинг 
Ҳисор тоғидаги Амир Темур ғори, унинг улкан 
кириш қисми буюк канъоннинг шарқий этагида 
дарё билан кесилган ерда жойлашгани ҳар қан-
дай кишини ҳайратга солади. Қамаши тумани-
даги Лангарота зиёратгоҳига борувчилар ҳам 
кун сайин кўпайяпти.

Жорий йилнинг 29 март куни ўтказган видео-
селекторда туризм дастурларининг мазмуни-
га ҳам эътибор қаратилди. Қайд этилганидек, 
хорижлик сайёҳларнинг Ўзбекистонда бир 
кун кўпроқ қолиши йиллик туризм экспортини 
300 миллион долларга оширади. Шу мақсад-
да  Ўзбекистонда туризм салоҳиятини ошириш 
бўйича янги тизим жорий қилинади. Жумладан, 
ҳар бир вилоятнинг “ташриф қоғози” ишлаб 
чиқилади, туристик мавсум узайтирилади, 
2023 йил мамлакатнинг туристик салоҳияти-
ни жаҳонга тарғиб қилиш йили бўлиб, бунга  
100 миллиард сўм ажратилади.

Соҳани изчил ривожлантириш мақсади-
да вилоятларга ўзларига бириктирилган 11 та 

олийгоҳ билан ҳамкорликда ишлаб, туризм 
объектлари тўғрисидаги контентни бойитиш 
вазифаси берилди. Биргаликда 143 та туризм 
маҳалласининг тарихи, ёдгорликлари ва турис-
тик объектлари контенти яратилади. Улар асо-
сида 12 тилда туристик пакетлар ишлаб чиқи-
лади. Туризм, иқтисодиёт, тарих, география, 
сервис, хорижий тиллар йўналишларида ўқи-
ётган талабаларнинг камида 2 ойлик амалиёти 
мазкур туманларда ташкил этилади.

Китоб, Шаҳрисабз, Қамаши 
томонларда

Тошкент давлат транспорт университети-
га Қашқадарё вилоятининг Шаҳрисабз, Қама-
ши ва Китоб туманлари бириктирилди. Олий 
таълим муассасамизда тузилган ишчи гуруҳ 
мазкур ҳудудларнинг ҳозирги туризм ҳолати-
ни ўрганди. Жараёнда 22 маҳалла фуқаролар 
йиғини туризм салоҳиятига эга деб баҳоланди. 
Ушбу маҳаллаларда 1399 тадбиркорлик субъ-
екти фаолият юритмоқда, 462 туризм объекти 
жойлашган. Ўтган йил давомида юқоридаги 
объектларга келувчилар сони 1 миллион 130 
минг нафарни ташкил этган. Жами сайёҳлар-
нинг 5 минг 200 нафари, яъни 0,6 фоизигина 
хорижлик бўлиб, уларнинг аксари (4 минг 790 
нафари) Тожикистон фуқароларидир.

Шунингдек, сайёҳларнинг ўртача бир кунлик 
сони 10 минг атрофида, бир ва ундан ортиқ кун 
қолувчилар сони 5 минг 500 дан сал зиёд. Кела-
ётган ички сайёҳларнинг асосий қисми Бухоро, 
Хоразм, Самарқанд, Сурхондарё ва Қорақал-
поғистон аҳолиси.

Ҳозир Шаҳрисабз, Китоб ва Қамаши туман-
ларида 3 та туроператор, 12 та меҳмонхона ва 
хостел, 168 та меҳмон уйи ҳамда 11 та санато-
рий ва оромгоҳ фаолият юритмоқда. Улар ку-
нига 6 минг 350 кишини қабул қилиши мумкин. 
Бундан ташқари, 158 та дам олиш маскани, 100 
дан ортиқ овқатланиш, 300 га яқин ёнилғи қу-
йиш шохобчаси, 429 та савдо ва маиший хиз-
мат кўрсатиш объекти, 30 га яқин ҳунарманд-
лик маркази бўлиб, маҳаллий ва хорижлик 
сайёҳларни жалб этишда муҳим ўрин тутади. 
Ушбу туманлардаги асосий масканлар Китоб 
туманидаги Ҳазрати Башир, Қамаши туманида-
ги Лангарота зиёратгоҳлари ҳамда Шаҳрисабз-
даги Оқсарой обидасидир.

Ўрганишлардан келиб чиқиб, қатор манзилли 
ва аниқ таклифлар тақдим этилди. Жумладан, 
қайд этилган туманларда туристик-рекреацион 
потенциал юқори бўлишига қарамай, самарали 
фойдаланилмаётган сайёҳлик масканларини 
ривожлантириш чораларини кўриш мақсадга 
мувофиқ. Бу жараёнда сайёҳлар вақтдан сама-
рали фойдаланиши учун мақбуллаштирилган 
манзиллар харитасини ишлаб чиқиш зарур. 
Айни пайтда университет томонидан ишлаб 
чиқилган чора-тадбирлар ёрдамида сайёҳлар 
оқимини ошириш юзасидан вилоят ҳокимлиги 
билан ҳамкорликда фаолиятни мувофиқлашти-
риш чоралари кўриляпти.

Менежмент ва маркетинг таълим йўналиш-
ларида таҳсил олаётган талабалардан иқти-
дорлиларини танлаб олиб, амалиётини тури-
стик салоҳиятли ҳудудларда ташкиллаштириш 
ва улар таклиф этаётган стартап лойиҳаларни 
татбиқ этиш кўзда тутилмоқда. Ҳозир Тошкент 
давлат транспорт университетида Қашқадарё 
вилоятининг Шаҳрисабз, Қамаши ва Китоб ту-
манларидан мазкур таълим йўналишларида 
231 нафар йигит-қиз ўқимоқда. Уларнинг 2 ой-
лик амалиёти шу туманларда ташкил этилиши 
режалаштирилмоқда.

Шаҳрисабз, Китоб ва Қамаши туманларида-
ги 65 та маданий мерос объекти бўйича кон-
тент яратиш ишлари жадал олиб борилмоқда. 
Ишчи гуруҳ 40 та маданий мероснинг бирламчи 
контентини ўзбек тилида ишлаб чиқди. Қолган  
25 та объект бўйича маълумот тайёрлаш ишла-
ри давом эттирилмоқда.

Ҳақиқатан, мамлакатимизнинг ҳудудий ту-
ризм имконияти беқиёс. Ундан самарали фой-
даланиш сайёҳлик ривожланишига ҳамда янги 
иш ўринларини ташкил этиш, аҳолини барқа-
рор иш билан таъминлашга хизмат қилади. 
Бунинг учун янги туристик дастурлар, чора-тад-
бирлар режасини ишлаб чиқиб, ижросини 
босқичма-босқич, изчил амалга ошириш зарур. 
Ўз навбатида, бу ишлар ҳудудларнинг туристик 
“ташриф қоғози”ни халқаро талабларга мос 
тарзда яратишга замин яратади.

сай±µлик соµасида 
СТАРТАп ¡ОЯЛАР

Абдулазиз ҒУЛОМОВ,
Баҳодир ТЎРАЕВ,
Тошкент давлат транспорт 
университети проректорлари

Шу ўринда Асосий қонунимизда ёшлар масала-
сига алоҳида эътибор қаратилгани аҳолининг сал-
моқли қисмини ташкил этувчи навқирон авлодни 
мамнун этди. Хусусан, Конституциямизнинг ХIV 
боби “Оила, болалар ва ёшлар” деб номланган. 
Мазкур бобнинг 79-моддаси бевосита ёшларга 
қаратилган бўлиб, унда, жумладан, шундай де-
йилади: “Давлат ёшларнинг шахсий, сиёсий, иқти-
содий, ижтимоий, маданий, экологик ҳуқуқлари 
ҳимоя қилинишини таъминлайди, уларнинг жа-
мият ва давлат ҳаётида фаол иштирок этишини 
рағбатлантиради.

Давлат ёшларнинг интеллектуал, 
ижодий, жисмоний ва ахлоқий 
жиҳатдан шаклланиши ҳамда 
ривожланиши учун, уларнинг 
таълим олишга, соғлиғини 
сақлашга, уй-жойга, ишга 
жойлашишга, бандлик ва дам 
олишга бўлган ҳуқуқларини 
амалга ошириш учун шарт-
шароитлар яратади”.

Шу ва бошқа моддаларда ёшларда миллий 
ва умуминсоний қадриятларга содиқлик, мам-
лакатидан ҳамда халқининг бой маданий меро-
сидан фахрланиш, ватанпарварлик ва Ватан-
га меҳр-муҳаббат туйғуларини шакллантириш, 
уларнинг қатор ҳақ-ҳуқуқлари рўёбга чиқиши учун 
шарт-шароит яратиш, маънавий, интеллектуал, 

ижодий, жисмоний ва ахлоқий жиҳатдан ривожла-
ниши ҳамда бандлигини таъминлаш мажбурияти-
ни давлат ўз зиммасига олаётир. Бунга Конститу-
ция даражасида кафолат берилди. Мана шундай 
имкониятлар ёшларга рағбат беради, руҳлантира-
ди. Уларнинг ўз истеъдодини тўлақонли намоён 
этишига эшик очади, давлат ва жамиятга ишончли 
муносабатини шакллантиради.

Эътиборли яна бир жиҳат шуки, Конституция-
мизда ёшларнинг танлов асосида бепул олий 
таълим олиши ҳам кафолатланмоқда. Сўнгги ўн 
йилда ёшларнинг давлат гранти асосида бепул 
таълим олиши учун ажратилган квоталар миқдо-
ри анча камайиб кетган эди. Aйни пайтда давлат 
гранти асосидаги квоталар икки баробар кўпайти-
рилиб, салмоқли кўрсаткичга етказилди. Бунинг 
натижасида, йигит-қизларда билим олишга қи-
зиқиш ва иштиёқ янада ошади. Илмли авлоднинг 
шаклланиши ва кўпайишига мустаҳкам замин яра-
тилади.

Янги Ўзбекистонни барпо этиш, Учинчи Ренес-
санс пойдеворини шакллантириш каби улуғвор 
вазифаларни олдимизга қўйганмиз. Бундай ул-
кан мақсадларга фақат билимли, салоҳиятли ва 
интилувчан ёшлар орқалигина эришиш мумкин. 
Навқирон авлод мамлакатимизнинг келажаги ва 
истиқболи кафолати ҳамдир. 

Конституциямизда ёшларнинг ҳуқуқ ва эркин-
ликлари ҳамда манфаатлари кафолатлангани ма-
саланинг бир жиҳати бўлса, иккинчи муҳим жиҳа-
ти уни амалга ошириш ва ҳаётга татбиқ этишдир. 
Бош қонунимиздаги моддаларнинг амалиётда са-
мара бериши замирида интилиш ва саъй-ҳаракат-
ларимиз ётишини унутмаслик керак. Зотан, Вата-
нимизнинг янада гуллаб-яшнаши айнан навқирон 
авлодга боғлиқ. Бу, ўз навбатида, Ёшлар парла-
менти аъзолари зиммасига ҳам катта масъулият 
юклайди.

КОНСТИТУЦИЯ
ёшлар ³у¿у¿ ва 

эркинликларининг 
кафолатидир

2023 йил 
30 апрель 
мамлакатимиз 
тарихи 
саҳифаларига 
улкан сиёсий 
воқеа сифатида 
муҳрланиши 
шубҳасиз. 
ушбу санада 
юртдошларимиз 
ўз хоҳиш-
иродасини умумхалқ референдуми 
орқали билдириб, янги таҳрирдаги 
халқчил Конституциямизнинг қабул 
қилинишига хайрихоҳлик билдирди. 

Севара МАҲМУДОВА,
Олий Мажлис Сенати ҳузуридаги
Ёшлар парламенти раиси ўринбосари

Замонавий туризм соҳасининг таянч устуни 
сайёҳлик масканларидир. Ҳудуднинг 
рақобатбардошлиги айнан шундай хушманзара, 
киши эътиборини ўзига тортувчи жойларига 
боғлиқ. уларнинг ижобий имижини 
шакллантиришда мавжуд ресурсларнинг 
аҳамияти катта. Бу жиҳатдан Ўзбекистон улкан 
имкониятларга эга. аждодларимизнинг юксак 
ақлу заковати маҳсули бўлган ноёб обида ва 
ёдгорликлар ҳали-ҳануз сайёҳларнинг ақлини 
шоширади. Хусусан, ҳозир юртимизда 8 мингдан 
зиёд маданий мерос объекти мавжуд бўлиб, 
уларнинг 200 дан зиёди ЮНеСКОнинг Жаҳон 
мероси объектлари рўйхатига киритилган.

¿андай ¿илиб сало³иятни лойи³ага, лойи³ани иш 
ºринларига айлантириш мумкин?



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

МУАССИС:
Ўзбекистон Республикаси 

вазирлар Маҳкамаси

Ўзбекистон халқ артисти Мукаррама 
Турғунбоева раҳбарлигидаги “Баҳор” рақс 
ансамбли миллий рақсларимизни бутун 
оламга тараннум этди. У раққоса, балет-
мейстер, ўзбек оммавий саҳна рақсининг 
асосчиси сифатида наинки юртимиз, балки 
халқаро миқёсда ҳам ном қозонган санъат-

Қадимги Марказий Осиёдек иссиқ ва қу-
руқ иқлимли ўлка бўйлаб, хусусан, йилнинг 
иссиқ фаслларида махсус иншоот ва мос-
ламаларсиз музни узоқ вақт сақлаш имко-
нияти йўқ эди. Бундай иншоотлар музхона 
деб аталган бўлса-да, замонамизда ушбу 
ноёб қадрият илмий жиҳатдан тадқиқ этил-
маган. Аммо баъзи қадимги адабиётлар 
музхона, ҳатто муз учун ишлатиладиган ай-
рим ускуналар ҳам мавжуд бўлгани хусуси-
да шоҳидлик беради. Жумладан, Маҳмуд 
Кошғарий “Девони луғотит турк” асарида 
бундай иншоот “бузлуқ”, яъни музхона, муз 
сақланадиган жой деб аталган.

Даврининг йирик маданият ва савдо 
марказлари ҳисобланган Самарқанд, Бу-
хоро каби шаҳарлар ўрта асрлардаёқ ўзи-
га хос қандолатчилик санъати билан ном 
қозонган. Бу ерларда турли ширинликлар 
қатори таркиби ва тайёрланиш техноло-
гияси, масаллиғи билан ажралиб турувчи 
тотли егулик — “роҳатижон” тайёрланган. 
Роҳатижон бизнинг давримиздаги музқай-
моқдир. Манбаларга кўра, Бухоро шаҳрида 
ҳатто махсус роҳатижон сотувчилар раста-
си бўлган.

Қадимги туркий халқлар дастурхонида 
яна бир хил таом бўлган. Турфа кўкатлар 

кор эди. Ўзбек рақсининг маликаси уйғур, 
тожик, ҳинд, афғон, мўғул, корейс халқлари 
рақслари асосида ўзига хос саҳна рақсла-
ри саҳналаштирган. У рақс санъатида 
эришган ютуқларини кўплаб хорижий мам-
лакатларда намойиш этган.

Вазирлар Маҳкамасининг 2023 йил  
18 апрелдаги фармойиши билан жорий 
йилда Ўзбекистон халқ артисти Мукаррама 
Турғунбоеванинг 110 йиллиги мамлакати-
мизда кенг нишонланади.

Мукаррама Турғунбоева тайёрла-
ган дас тур, бир қатор моҳир раққосалар 
ижросидаги “Пилла”, “Гулсара”, “Баҳор” 
рақслари, шунингдек, “Тановар”, “Андижон 
полкаси” чет эл томошабинларида чуқур 
таассурот қолдирган. 

Айниқса, “Пилла” рақси халқ орасида 
кенг оммалашди, юртдошларимизнинг 
меҳрини қозонди, довруғи оламга ёйилди. 
Хўш, бунинг сабаблари нимада эди?

“Пилла” аёллар ижро этадиган мил-
лий рақслардан бири бўлиб, у сюжетли 
рақслар туркумига мансуб. “Пилла” рақси 
сюжети жуда оддий: ипак қуртини боқиш, 
парвариш қилиш, пилла йиғиб олиш ва 
ундан ипак тайёрлаш жараёни акс этади. 
Айни шу жараён турли рақс ҳаракатлари 
орқали кўрсатиб берилади. Раққоса асар 
охирида ипакдан тўқилган шойи (ҳарир) 
рўмолни доирачининг белига боғлаб қўяди. 
Дарвоқе, “Пилла” рақси фақат доира жўр-
лигида ижро этилади. Ушбу рақс учун до-
ира усулларини моҳир доирачи Уста Олим 
Комилов 1934 йилда яратган.

Аслида доира садоси ҳар қандай одам-
ни оҳанрабодай тортади. Бу садони тинг-
лаб турган томошабин кўнглида турли 

 хаёллар кеча бошлайди. Рақс ижро этаёт-
ган раққосанинг руҳий кечинмаларини энди 
ўзингиз тасаввур қилиб кўринг. Назаримиз-
да, Мукаррамахоним ижросидаги рақсда 
ўзбек миллий менталитети яққол намоён 
бўлади.

“Пилла” рақсида ўзига хос характерни 
кўриш мумкин. Бу, аввало, доира садоси ва 
раққоса хатти-ҳаракатларида намоён бўла-
ди. Доира садоси ниҳоятда тиниқ, жозиба-
ли ва таъсирчан. Раққосанинг ҳаракатлари 
ҳам аниқ ритмга асосланган. Унинг ҳар 
бир қадам ташлаши назокати ила кишини 
ҳайратга солади. Чунки ҳар бир қадамда 
нафосат, ҳаё ва ибо, интизорлик ва ишқ 
олови уфуриб туради. Аслида ушбу рақсда 
ипак қурти боқиш, парваришлаш, яъни 
меҳнат жараёни шунчаки механик тарзда 
кўрсатилмайди, балки ўзбек аёлининг 
қалб туғёнлари, ички кечинмалари орқали 
очиқ-ойдин намоён бўлади.

“Пилла” рақси ҳар гал ижро этилганда 
ижрочининг маҳорати — иболи қарашлари, 
мафтункор қад-қомати, яширин муҳаббат 
алангаси ҳамда уни изҳор этиш услубла-
ри томошабинни маҳлиё қилади. Айниқса, 
Мукаррама Турғунбоева ва унинг шогирд-
лари томонидан ижро этилганда ўзбекнинг 
оддий турмуш тарзи, миллий одоб намуна-
лари янада ёрқин намоён бўлади.

“Пилла” рақсининг оммавий шакли — 
кўп раққосалар ва мусиқа жўрлигида ижро 
этиладиган варианти ҳам бор. Аммо якка 
доира ва якка раққоса ижро этадиган ва-
риант томошабин кўнглига кўпроқ ҳузур 
бағиш лайди. 

“Фарғона мактабига мансуб ўзбек мақом 
рақслари фақат уриб чалинадиган мусиқа 

ифодаланса, рақсда, асосан, раққоса ҳара-
катлари орқали етказилади. Бунда ижрочи-
нинг тана ҳаракатлари, руҳий ҳолати ҳамда 
бошқаларга етказиш усуллари муҳим роль 
ўйнайди. Айни мана шундай ҳолатлар 
“Пилла” рақсида яққол кўриниб турибди. 

Рақсда ҳар бир ҳаракат, имо-ишора, 
кўз қарашлари-нигоҳлар — ҳаммаси му-
айян композицияни ташкил этади. Нозик 
бармоқлар билан игна ушлаб, рўмолга 
нақш солишдаги нафис ҳаракатлар, ҳур-
как оҳудай ён-атрофга қарашлар киши 
руҳиятига ажиб туйғулар олиб киради, 
юрак мавжланади, қалбда аллақандай 
туғён бошланади. Киши беихтиёр хаёллар 
оғушида сузади, томошабин вужуди ҳам 
раққоса ҳаракатларига ҳамоҳанг тарзда 
чайқала бошлайди. Шу сабабли бўлса 
керак,  Любовь Авдееванинг ёзишича: “Ўз-
бек рақси усталари — виртуоз ижрочилар, 
усулларни йиғувчилар фарғонача профес-
сионал ва ҳаваскор рақсларни очилаётган 
ёки сўлиб бораётган гул билан қиёслайди-
лар. Қиёсланаётган ғунча, лола, бойчечак, 
гулсафсар, сўлаётган атиргул, шамолда 
тўкилаётган бодом гуллари образли рақс-
нинг маъносини очиб берувчи шеърлар ва 
қўшиқларда кўп учрайди. Бу лирик маъно 
силлиқ ҳаракатларда, жойида ва давра 
бўйлаб гир айланишларда, ер узра сузиб 
борувчи юришларда ҳам бор”.

Ҳар қандай асар яхлитлигини таъмин-
лайдиган унсурлар-элементлар бор. Чунки 
асарнинг муваффақиятида ҳар бир детал-
нинг ўз ўрни, вазифаси мавжуд. Жумладан, 
“Пилла” рақсида ҳам бундай атрибутлар-
дан бир қанчасини кўриш мумкин. Раққоса 
ва доирачи либослари асар яхлитлигини 
таъминлаб, томошабинга чексиз завқ-шавқ 
берадиган омиллардан биридир. Раққоса-

нинг эгнидаги ҳарир кўйлак, белни маҳкам 
қучиб турадиган нимча, тўғри танланган 
оёқ кийими, доирачининг эгнидаги либос, 
оёғидаги заррин этик ҳам томоша аҳлига 
эстетик завқ беради. Раққосанинг боши 
узра ҳилпираётган рўмоли-қийиқча узукка 
кўз қўйгандек ярашиб туради. Буларнинг 
ҳаммаси композицион бутунлик ҳосил қи-
лади ва кишини ғайриихтиёрий тарзда ўзга 
бир оламда “сайр қилиш”га ундайди.

Кўринадики, биргина “Пилла” рақсида 
инсонга эстетик завқ берадиган, эзгулик 
сари йўллайдиган жуда катта руҳий қувват 
мавжуд. Чунки ўзбек рақс санъати минг 
йиллар мобайнида инсоннинг жамиятдаги 
ҳаётини ва, умуман, ижтимоий ҳаётни акс 
эттирувчи ўзига хос кўзгу бўлиб келган. 
Ўзбек рақси энг кам миқдордаги ифода 
воситалари кўмагида, жуда қисқа вақт да-
вомида (лаҳзада) кўплаб ҳаётий ҳодисалар 
моҳиятини ифодалашга қодирдир.

“Пилла” рақси ўзбек рақс санъатининг 
ноёб дурдонаси, жаҳон хореографиясига 
қўшилган бебаҳо бойликдир. Мазкур рақс 
машҳурлиги билан гўёки ўзбек халқининг 
“ташриф қоғози”га айланиб улгурган. Айни 
пайтда халқимиз маънавиятининг ёрқин 
нишонасидир. Чунки унда халқимизнинг 
меҳнатга муносабати, нозик дид-фаро-
сати, орзу-армонлари, миллий туйғу ва 
эҳтирослари, кўнгил кечинмалари ва дил 
изҳорлари мужассамлашган. “Пилла” дои-
ра жўрлигида ижро этиладиган оригинал, 
бетакрор асар. Биз бундай бебаҳо маъна-
вий меросни кўз қорачиғидай асрашимиз, 
ундаги бадиий, ритмик усулларни пухта ўз-
лаштиришимиз, уни маънавий дурдона си-
фатида эъзозлашимиз зарур. Бинобарин, 
мазкур рақс ижроси ёш раққосалар учун 
намуна бўлиб қолиши керак.

Равшан  ЖОМОНОВ,
Ўзбекистон давлат 
хореография академияси 
ўзбек тили ва адабиёти 
кафедраси профессори, 
филология фанлари 
номзоди

қўшилиб, қор, муз ёки сувга қўйиб сови-
тилган ҳолда истеъмол қилинган. Афсуски, 
“Девони луғотит турк”да ушбу таомнинг 
номи аниқ кўрсатилмаган. Балки ундан 
кейинги сўз (қача — қоп, халта) тузилишига 
кўра гўжадир. Гўжа ҳануз Самарқанд, Жиз-
зах вилоятида “кўча” тарзида ифода этила-
ди. Нима бўлганда ҳам ушбу қадимий таом 
тайёрланишида муз-қор иштирок этгани 
биз учун қизиқарли ҳолат.

Гўшт, сут сингари сифати тез бузилади-
ган маҳсулотларни жазирамадан сақлаш 
учун ҳам музхона деб аталувчи шундай 
махсус иншоотлар ташкил этилган. Улар 
электр билан ишлайдиган ҳозирги совуқхо-
наларга жуда ўхшаб кетади.

Ҳар учала ҳолатда ҳам муз йилнинг тур-
ли фаслларида, хусусан, Марказий Осиё-
дек иссиқ ва қуруқ иқлимли ҳудудлар учун 
хос бўлган ёз ойларида ўта зарурий ашёга 
айланган. Шу боис, сувнинг нафақат суюқ, 
балки кристалл кўринишига талаб катта эди. 
Бироқ сувни совитиб, сунъий равишда музга 
айлантирувчи техника — музлаткичлар их-
тиро этилмаган ўрта асрларга хос шароит-
да музни ҳароратли ойларда сақлаш катта 
муаммо бўлган. Чунки у 0°С ҳаво ҳарора-
тида эрий бошлайди. Муаммони ҳал этиш 

учун махсус музхоналар қурилган. Уларни 
баъзан музхона, яххона ёки яхдон деб ҳам 
аташган. Кекса журналист Абдураҳмон 
Асадовнинг айтишича, ХХ аср бош ларида 
Нурота шаҳри яқинидаги Ғозғон қишлоғида 
яшаган машҳур қандолатчи Умр Маҳма-
раҳимовнинг шундай музхонаси бўлган. Бу-
нинг учун у баққоллик дўкони тагидаги ерни 
ўйиб, ертўласимон чуқур қазиган. Унинг 
сатҳи бўйлаб тўртбурчак кўринишида ўрача-
лар ковланиб, таги ва ён деворлари сувал-
ган. Ўранинг ичига одам бўйи катталигидаги 
бир неча ўнлаб сопол хум жойлаштирилган. 
Ўз навбатида, улар бўғзига қадар туз билан 
қуршаб, кўмилган. Хумларнинг ичига эса 
муз бўлаклари солинган.

Ушбу чора хум ичидаги музнинг эриб 
кетмасдан узоқ вақт сақланишини таъ-
минлаган. Керак пайтда эҳтиёжга ярашаси 
олиниб, ишлатилган. Мисол учун, роҳати-
жон тайёрлашда муз юпқа қирилиб, зар-
ралари тут шиннисига аралаштирилган 
ҳолда дастурхонга тортилган. Бундай лаз-
затли егулик, айниқса, ёзнинг ҳароратли 
кунлари хўрандага роҳат бағишлаган. Умр 
Маҳмараҳимовнинг роҳатижони шунчалар 
машҳур бўлганки, ундан татиб кўриш учун 
Амир Олимхоннинг ўзи Ғозғонга келгани-
ни ҳамон қишлоқ аҳли, кексалар айтиб 
юради. Амир келмаслиги ҳам мумкин эди, 
бироқ роҳатижон тез эриб кетгани учун қан-
долатчи уни тортиқ қилиб Бухорога олиб 
бора олмаган. Шу боис, Амир Олимхоннинг 
шахсан ўзи Ғозғонга ташриф буюрган ва  

Умр баққолнинг меҳмони бўлган (маълу-
мотларга кўра, Бухоро аркининг ҳам ях-
дони бўлган. Арк музхонасининг охирги 
ходими сифатида шаҳарнинг Лаби ҳовуз 
маҳалласида истиқомат қилган юз ёшли 
Полвон бобони хотирлашади).

Музбардорлар қиш фаслида музни 
захира қилиб олиб қўйган. Улар ёз фас-
лида яқин атрофдаги баланд тоғлардан 
муз ташиб келтирувчи ва алоҳида ма-
лакага эга кишилар гуруҳи бўлиб, за-
хира музни махсус иншоотда сақлаган. 
Уларнинг тоза ва қалин муз бўлаклари-
ни саралаш ҳамда сақлашда қўллайди-

ган ускуналари ҳам бўлган. Мисол учун, 
Маҳмуд Кошғарийнинг ёзишича, керакли 
муз бўлагини қиш фаслида совуқ сувдан 
ёки одам бўйи келадиган хумдан тортиб 
олишда асқотадиган асбоб “ирғоқ” деб 
аталган.

Қиш фаслида захира қилинган муз туга-
ганда эса уни муз савдоси билан шуғулла-
нувчи тижоратчилар тоғнинг баланд қисми-
дан олиб тушган. Муз бўлаклари туянинг 
махсус ошланган терисига ўралиб, жази-
рама офтоб нуридан муҳофаза қилинган 
ҳолда, фақат салқин кечалари йўл босиб, 
манзилга етказилган. Шу тариқа Яхдон, 
Яххона, Музхона, Музработ каби халқ гео-
график терминлари асосида кўплаб топо-

нимлар шаклланган. Бизнинг давримизда 
улар қадимги гидротехник иншоот сифати-
да сақланиб қолмаган бўлса-да, жонли му-
лоқот, баъзан топонимлар ўзагида ҳамон 
учрайди.

Масалан, Музхона деб аталувчи тепа-
лик Қорақалпоғистоннинг Беруний тумани 
ҳудудида бўлиб, у қадимги Кат қалъаси-
нинг ғарб томонида жойлашган. Тепалик 
Шайх Аббос вали мақбарасига туташ бў-
либ, у Хоразмнинг қадимги пойтахти Кат 
қалъаси ёки Қалъаи Фир тарихида алоҳида 
ўрин тутади. Чунки тепаликнинг Музхона 
деб аталувчи ертўласи бўлган. Катликлар 

қадимданоқ унинг сатҳига шоли похоли 
тўшаб, Амударё суви музлаган паллада 
ундан қалин муз парчаларини узун тўрт-
бурчак шаклда кесиб келтирган ва ичкари-
га тахлаб қўйган. Ертўла сатҳида муз па-
лахсалари сақланса, девори бўйлаб ўйиб 
ясалган кўплаб токчаларда шаҳар аҳли-
нинг гўшт, сут каби сифати тез ўзгарадиган 
маҳсулотлари сақланган. Ҳар бир оиланинг 
ўз токчаси бўлган. Ҳеч ким бировнинг ток-
часидаги маҳсулотларга кўз олайтирма-
ган. Шу тариқа ушбу музхона ҳалоллик, 
поклик рамзи сифатида ҳам эларо машҳур 
эди. Айниқса, Хоразмнинг тилёрар қовуни, 
 узуми қадимданоқ машҳур бўлгани боис, 
бу ноз-неъматлар атоқли меҳмонлар учун 
ҳатто баҳоргача айнан шу музхонада авай-
лаб сақланган. Хусусан, маҳаллий зодагон 
оилалар дастурхони учун Кат музхонаси 
катта аҳамият касб этган.

Бозор яқин бўлгани учун баъзан сав-
догарлар тез бузилувчи маҳсулотларни 
вақтинча ушбу музхонада сақлаган. 1969 
йили Aмударё суви тошиб, ён-атрофни 
босди. Кат-Беруний музхонасига ҳам сув 
кириб, ишдан чиқарди. Aммо топоним си-
фатида ҳозирга қадар сақланиб қолди. Юр-
тимиз бўйлаб баъзи топонимлар этимоло-
гиясида ҳам шундай сўз учрайди. Масалан, 
Сурхондарё вилоятида Музработ номли 
туман бор.

Яхдон — музхоналар табиий кўри-
нишда ҳам учрайди. Уларнинг географик 
жойлашуви тоғларнинг денгиз сатҳидан 
2500-3000 метр юқори қисмига тўғри ке-
лади. Тоғларнинг қишин-ёзин музи эримай 
турадиган жойи ҳам яхдон деб аталади. 
Бундай жой номлари бизнинг давримизда 
яхдон топоними тарзида кам бўлса-да, Ур-
гутсойнинг ва Бўстонлиқ тумани ҳудудида-
ги Ахсарсойнинг юқори қисмида сақланиб 
қолган.

“роµатижон”
ªрта асрларда ³ам боболаримиз 

муз¿аймо¿ еган
Сувнинг қаттиқ ҳолати муздир. қадимги даврлардан бошлаб муздан 
табобат, қандолатчилик, тез бузилувчан маҳсулотларни сақлаш каби 
мақсадларда фойдаланилган. Яна абу Бакр ар-Розий, абу али ибн Сино каби 
машҳур олимлар ўрта асрлардаёқ турли касалликларни даволаш учун музни 
зарур тиббий восита сифатида ишлатгани манбалардан маълум.

асбоблари — доира, ноғора, қўшноғора, 
қайроқ жўрлигида ижро этилади. Бу ҳолда 
мусиқий композиция кўплаб усуллардан 
ташкил топган занжир шаклида бўлади. 
Бундай рақс ижросининг мураккаблиги 
шундаки, ижрочи аниқ ва чексиз ўзгарувчан 
ритмга бўйсунган ҳолда барча тана ҳара-
катлари комплекси билан оҳангни “айта 
олиши”, яъни рақснинг руҳий мазмунини 
тана пластикаси орқали ифодалай олиши 
керак, — деб ёзади Л.Авдеева “Ўзбек мил-
лий рақси тарихидан” китобида. —  Дои-
ранинг марказий ёки ҳалқа қисмига уриб 
чалинганда ҳосил бўладиган товушлар 
раққосага усул оҳангини “айта олиш”га ёр-
дам беради. Динамик ва овоз-тембр эф-
фектларини вужудга келтирувчи турли ба-
ландликдаги товушлар комбинацияси бир 
чолғу асбоби жўрлигини полифоник, яъни 
кўп овозли жўрликка айлантиради”.

“Пилла” рақсининг бу қадар мафтункор 
ва жозибадор бўлишида, табиийки, уни 
саҳналаштирган Мукаррама Турғунбоева-
нинг хизмати беқиёс. Агар рақс мазмунига 
чуқурроқ кириб борилса, Мукаррамахоним-
нинг халқимиз тарихини пухта ўргангани, 
ўзбек халқига буюк эҳтиромини аниқ сезиш 
мумкин. Негаки, мазкур рақс саҳнасида 
бирор ортиқча ҳаракат, ўринсиз қайрилиш 
ёки бурилишлар, сохта жилмайишлар кўз-
га ташланмайди. Раққосанинг ҳаракатлари 
эркин ва табиий. Кўз қарашлар ўта сами-
мий, бажараётган ҳаракатига жуда мос 
тушади. Ҳар бир ҳаракатдаги абжирлик ва 
нафислик гўё узукка кўз қўйгандек ярашиб 
туради. Доирачи ва раққосанинг ўзаро “дил 
изҳорлари” ҳам ниҳоятда ўринли чиққан. 
Айниқса, раққосанинг меҳнат жараёнини 
тасвирлашдаги ҳолатлари — қўл ва оёқ 
ҳаракатлари, ипак қуртига озор бермаслик 
ҳамда ундан озгина чўчиш ҳаракатлари, 
пиллани йиғиштириб олиш, ипак тайёрлаш 
каби ҳар бир деталь пухта ўзлаштирилган. 
Ипак толасидан рўмол тўқиш, унга нақш 
 солиш манзараси ўта ҳаяжонли ва ишо-
нарли. Назаримизда, айни шу ҳолатлар 
 “Пилла”ни миллий рақсимиз хазинасидаги 
ноёб мерос — “тилла”га айлантирган. 

“Пилла” рақсида ҳам меҳнат жараёни, 
ҳам интизор кўнгилларнинг ўзига хос изҳо-
ри раққосанинг гармоник ҳаракатларида 
мужассамлашган. Бундай оқилона хорео-
график талқин ҳар қандай асарда ҳам уч-
райвермайди. Мукаррама Турғунбоеванинг 
топқирлиги шундаки, “Пилла”да Шарқ, ху-
сусан, ўзбек аёлининг турмуш тарзи, ўй-ке-
чинмалари, дарду изтироблари, ишқ савдо-
си — барчаси табиий ифодаланган. Айни 
пайтда Шарқ аёлларига хос ҳаё ва ибо, на-
зокат ва шижоат ҳам ўта нафислик билан 
намоён бўлади. Бундай ўзига хосликлар, 
ўзбек рақсини бошқа халқлар рақсларидан 
фарқловчи жиҳатлар хорижий мутахассис-
лар томонидан ҳам эътироф этилган.

Ҳар бир санъат асарининг ўзига хос 
мазмун-моҳияти, муайян жозибаси бўлади, 
мазмунида ўзига хос фалсафа яшириниб 
туради. Ҳар бир ижодкор айни шу фалса-
фани, аввало, ўзи англаши, сўнг бошқа-
ларга етказа олиши  лозим. Бошқа санъат 
турларида бу жиҳат сўз, куй, қўшиқ орқали 

“пилла” РА£СИ жозибасиМукаррама Тур²унбоева таваллудининг 110 йиллигига

Халқимиз томонидан яратилган маънавий мерос 
дунё ҳамжамиятида жуда қадрланади. Хусусан, 
“Шашмақом”, қадим бахшичилик анъаналари бунинг 
ёрқин мисоли.
асрлар давомида сайқалланган бебаҳо қадриятлар 
қаторида ўзбек рақслари ҳам алоҳида ўрин эгаллайди. 
айниқса, ХХ асрга келиб ўзбек рақси довруғи оламга 
ёйилди: миллий, бетакрор рақслар яратилди, қатор 
оммавий рақслар юзага келди. Рақс ўзбек халқи 
маданиятининг ажралмас қисми бўлиб келган. 
лекин айрим даврларда рақслар оммавий эмас, тўй-
гаштакларда, халқ сайлларида эркаклар ва аёллар 
томонидан алоҳида хоналарда ижро этилган. Бунинг 
ўзига хос тарихий, этнографик ва диний сабаблари 
бўлган, албатта. Ўтган асрдан бошлаб эса ўзбек миллий 
рақслари ривожланди, такомиллашиб борди, янги-янги 
саҳна асарлари вужудга келди. 

ёхуд шамолда тºкилаётган бодом 
гуллари ифори

Aсрор НИЗОМОВ,
геология-минералогия 
фанлари номзоди


